
Nā	 	 	 	 	 	 					tēnei	pukapuka.	
(Tuhia	tō	ingoa)

Ingoa mōkai:

Tau:    

Pakeketanga:

Akomanga:

Kaiako:

Ōku tino hoa:

Āku	mahi	pārekareka:

Ka	puta	au	i	te	kura	ka	...

Whakarongo ana au ki te kō a Rereroa i te Moana-a-Raukawa, 
he kōrihi mihi ata e karanga ana kia whiti mai te rā, ao, ao,  
ka awatea, tihei mauri ora.
E kōmingomingo nei te aroha, e kore hoki a roimata e puritia engari ka tukua 
kia maringi me he wai, te tohu nui o te aroha ki a koutou kua mene ki te pō.  
Haere, okioki mai rā koutou.
Tēnā tātou i te āhua o te ngahurutanga o te tau whakamutunga o tēnei 
tekau tau, ka eke ai tātou ki te ngahurutanga hou me ōna āhuatanga papai, 
pukumahi, kikino, auaha anō hoki.
Kua whakatakotohia te whakatōpūtanga o te upoko pakaru, o te upoko 
mārō o ā tātou tamariki i tēnei tau.  Koinei ngā kawenga a ngā tamariki o Te 
Kura Māori o Porirua e pīoi ki te Toi-o-ngā-Rangi, kia rite rātou katoa ki a 
Awaruaoporirua, kahikatea ka taea.  
Nau mai e tai mā.  Nau mai e tia mā.  Nau mai e ngā whakamarumaru o ā 
tātou tamariki, ā tātou taonga Māori ake nei, ake, ake.

HE MIHI

1

Papa Te Whatitiri
Rapa Te Uira
Kapakapa tū ana Te Rangi e iri iho nei
Nukuhia-a-Nuku
Nukuhia-a-Rangi
Kia wātea mai a Taihoronukurangi
Kia tirohia atu te uru o Tangaroa
E tū mai nei hikihiki Rangi
Ki te tauihu rape nui o Tāne
I tūtakina ai te pō uriuri,
te pō tangotango,
te kapiti rangi
Ko Tāne i wāhia mai ai tapuae

He Mihi a te Tumuaki
Kua kōrerotia whānuitia a Awarua rāua ko Rereroa e ngā ākonga o Te Kura Māori o Porirua.  

He aumangea, he urupū a Awarua, ahakoa ngā tairo a Kupe nā tōna kaha kuatau ki te rere 

ka tohe,  ka whakauaua, ā, ka rere ia,  āe ahakoa he poto tōna rerenga i rere ia.  

Me he manu tātou, kua whai huruhuru tātou ki tēnā kaupapa, ki tēnā kaupapa hei aha, 

hei kahukura whai oranga.  I tau mai ngā pīpī paopao ki te kura, ka tipu haere ngā rau, ka 

timo te kai.  Ka pakari haere te tipu o ngā parirau o ngā manu whakapīrahoraho ka toro 

rātou i ō rātou taiao, ka horomi te kai, ka whanake he kanohi hōmiromiro.  Ka eke, ka eke 

ka tupu te manu piere kātahi ka rere ki tēnā rākau, ki tēnā kāinga ka rere atu, ka rere mai, 

ka ako atu, ka ako mai. Ka tae ki te manu kātua koia tērā e rite ana ki te rere ki taumata kē, 

ka toro te ao ahakoa roa, ahakoa poto tāna rerenga, ka ekea ngā piere nuku.

Tērā, he kāhui manu kua tae ki te taumata i tēnei tau, tuākana mai, teina mai, ka mihia, 

ka whakanuia rātou e ngā kōrero ki te pukapuka nei.  Kei wareware tātou i te hunga rite 

tonu ki a Rereroa, me kī rā ngā manu taupunga e whakakaha nei i a tātou kia ū ki ō tātou 

moemoeā.  Ei, ehara i te mea he kotahi tangata i eke, engari he mano kē.

Ko te manu e kai ana i te miro nōnā te ngahere
Ko te manu e kai ana i te mātauranga nōnā te Ao.

Mōkori anō te reo o mihi ki ngā kaiako e whakapau kaha ana ki te kōtuitui i ngā pūkenga 

me ngā pūmanawa o tēnā, o tēnā kia ahurei te kahu, kia tōtika te kura.  E hoa mā, nā ā 

koutou mahinga nui, mahinga roa kua hākari ā tātou pīpī ki te pae mātauranga heoi te 

whakamiha atu ki a koutou katoa.

Kāti noa, hei te raumati ka rere atu ngā manu kātua i tēnei kāinga taupua o tātou, tēnā rere 

tōtika, rere pai koutou kia eke ki taumata anō!

He Mihi - Tau 13
He kura wiwini he kura wawana he kura 
tangata e. 

Me he kākano e whakawhanake ana i tēnei 
ao Māori, i pakiaka mai aku waewae ki 
aku kāenga waewae, engari i horohoro te 
tipu o taku rākau, i taku tomo i te whare 
kōrero o Te Hau o Matariki. Nā ngā hau 
tonga kōtaratara i rangaranga mai i moana 
o Raukawa, taku māhuri kauri i pihipihi ake 
ai ki te wao nui o te ao Māori. Nā te ahi kā o 
Toa Rangatira i whakapūioio te tumu o taku 
rākau, e mārohirohi tōna tū ki tēnei wā. Ka 
mutu, i kākahutia taku rākau e ngā rau o 
aroha o he kura te tangata, e hāneanea tōna 
tū ki te puhikaiorerore. 

E taea e ngā puananī o taku rākau te tipu 
hurupī ki ngā wao o te kāenga, e paepae ake 
ki te take o Maungapōhatu, o Hikurangi, o 
Wharepuhunga, o Matakā, o Kahurānaki me 
Putauāki. 

Tēnei ngā tau 13 ka oha.



5

Mihi a ngā Tau 8
E te hunga pānui, nei rā mātou ngā tau 8 e tuku mihi atu ana ki a koutou, ngā amorangi  

i poipoi i a mātou, i tuku i ō puna mātauranga ki a mātou i roto i ngā tau kua hori.

E aku iti, e aku rahi tēnei te mihi nui ki a koutou ngā kaiako o Poutuarongo i tauawhi i a mātou, 

kia noho tō mātou kura hei kāinga tuarua mō mātou.

Taku kura nui, taku kura roa. He mihi matakuikui tēnei ki a koutou ngā amokura o 

Poutokomanawa. Nā koutou mātou i mōrunga, kia puta mai ngā wheako me ngā pūkenga maha.

E kore ngā mihi e mutu ki a koutou e ngā māhita o Poumua, i whakatō i te kākano kia tipu,  

kia puāwai mātou. 

Ki Te Kura Māori o Porirua, pīpī paopao mai, teina mai, tuakana mai, raukura mai, koutou hoki 

e wehe atu ana, tae atu ki ngā rangatira i whakahirihiri i a mātou kia momoho ki roto i te ao e 

takahuri nei, mei kore ake koutou.

Nā Ngā Tau 8 - 2019

Te Whare Taonga o  

Te Whanganui-a-Tara

I te Rāmere, te 8 o Poutūterangi 2019, i haere tētahi rōpū iti o Poumua ki te Whare Taonga o Te Whanganui-a-Tara.  I te taenga atu ki Te Whanganui-a-Tara, ahakoa i te ua, i hīkoi mātou ki reira, ā, ka whakarite rātou i tētahi ngohe kimi i ētahi taputapu mā mātou.  Anō nei he mahi wharewhare kei te haere!  I kimi mātou katoa i te nuinga o ngā taputapu, atu i tētahi, i te mea i neke tētahi tangata i te taputapu ki wāhi kē atu.

Ko te ngohe tuarua, ko te hanga i ētahi pēke me te tīhāte tawhito.  Ko te hei mahi tuatoru  ko te hanga i ētahi whakakai pirituku (badges).   I hangaia ētahi e Whaea Te Rua mō te whānau  Te Pihinga.

Ahakoa ngā nekehanga o te rā, te rerekē hoki o te rā, i rawe katoa ngā mahi ki ia o mātou i haere.

Nā Mihirangi Rangiwai rāua ko Te Arani Vulu.

Capital E
I te Paraire 9 o Akuhata, 30 mātou o Poumua i haere ki Capital E ki te ako me 
pēwhea te hanga i ētahi taupānga ki runga rorohiko.  I te taenga atu ki Capital E,  
i kōrero mātou mō ngā mahi kei mua i te aroaro.  Ko te taupānga tuatahi i hangaia 
e mātou ko tētahi kēmu.  Me pāwhiri i te pikitia ka tangi mai te ngeru.  Ko te 
taupānga tuarua ko tētahi Pōro 8 Mākutu.  Ka pātai atu i tētahi pātai, kātahi ka 
ngāueue, ka whakaatu mai i tētahi whakautu.  Koina te tino taupānga ki ahau.   
Ko te taupānga tuatoru, ko tētahi mea Exosketch, ka tā me tō matimati i te mata o 
tō waea ki ngā tae e pīrangi ana.  Whai muri i tērā i haere mātou ki te papa tākaro 
ki te kai, kātahi ka hoki ki te kura. Nā Tāne Thomas.

I haere tētahi rōpū iti o Poumua ki Capital E mō tētahi kaupapa matihiko.  
I tae atu mātou ki Capital E, ka haere ki te rūma matihiko.  Kātahi ka 
whakamārama mai te wahine he aha ngā mahi mō te wāhanga.  I hanga 
mātou ngā taupānga e toru.  Ko te taupānga tuatahi ko tētahi mea ngeru.  
I te wā ka pā koe i te pikitia o te ngery, ka ‘miao’ te ngeru.  Ko te taupānga 
tuarua i waihangahia e mātou ko tētahi taupānga Magic 8 Ball.  I te wā ka 
ngāueue te waea pūkoro, ka tuku mai te taupānga i te whakautu ki tō pātai.  
Ko te taupānga tuatoru ko tētahi taupānga tuhituhi.  Ka taea e koe te tuhi ki 
ngā tae rerekē katoa!  Ko tāu, he kōwhiri noa i ngā tae, ā, ki te ngāueue koe 
i te waea, ka mukua ō tuhinga katoa.Nā Hiraani Pomare.

I te Rāpare 14 o Poutūterangi 2019 i tū te Kai@

Kura ki Te Kura Māori o Porirua.  I tino reka 

ngā kai a ngā whanau katoa, i reka rawa ngā 

keke tiakarete me te aihikirīmi a te whānau  

Te Pakiaka.  Ko te mea i tino ngakaunuitia ana 

e au ko te whakawhanaunga ki te taha o ngā 

whānau.  I pai hoki te kite atu i ngā teina e 

kanikani hahere ana ki runga i te atamira.

Nā te whānau Te Pihinga i kohi i te nui o ngā 

moni.  Ahakoa te aha ko te kaupapa matua 

ko te kai, te kai ngātahi, te kata ngātahi me te 

mātaki i ngā pou katoa o te kura e tū ana ki te 

whakangahau.

Nā Te Ohomairangi Putiputi Matakatea.

Kai@Kura
Ki ahau nei ko te mea pai rawa atu i 
Kai@Kura ko ngā kai katoa.   He tino, tino reka ngā kai a te whānau 

Te Pihinga.  Ko te kai pai rawa atu ki 
ahau ko ngā hamipeka Kalega.

Ngawhakahonore Ruhina Matakatea -  

Ki a Ngawhakahonore ko ngā mea pai ki a 

ia ko ngā inu pūngāwerewere a te whānau 

Te Pihinga.Pakanui Kupenga - 

Ki a Pakanui, ko te mea pai rawa ki a ia i te 

Kai@Kura ko ngā hamipeka tūmeke nā te 

whānau Te Māhuri i tunu.

Te Area Wallace-McLean - 

Ki a Te Area i pai ki a ia te mātakitaki i te 

kapa haka o Poumua.

I te Rāpare 14 o Poutūterangi i tae atu tētahi rōpū o te kura 
ki Te Awakairangi mō te Tauwhāinga-Toru Witipiki (Weetbix 
Kiwi Triathlon).  He maha ngā kura mai i Te Awakairangi, 
Porirua me ngā rohe puta noa i Te Whanganui-a-Tara i reira.  
He pai te kite i te maha o ngā kura.  

Ko te rōpū tuatahi ko ngā tamariki e tekau tau te pakeke.  
Kātahi ko ngā tamariki e iwa tau te pakeke.  Ko Kahukura 
rātou ko Takitu, ko Araroa ēnā.  I te whanga ahau kia tīmata 
taku rēhi nā te mea ko taku reanga te reanga whakamutunga.  
I te wā i eke ahau i tōku pahikara i whara ahau, engari mea 
rawa ake i te wā i te oma ahau, i oma mō te hemo tonu atu.  
Tutuki pai katoa i a mātou te Tauwhāinga- Toru Witipiki i 
tēnei tau.

Nā Maia Waitakaro Harding.

I haere ētahi o mātou o te kura ki te Tauwhāinga-
Toru Witipiki.  E toru ngā wāhanga, ko te kaukau i te 
tuatahi, tuarua ko te eke pahikara, kātahi ko te oma.  
Ka oma mātou kia tae atu ki te mutunga, kātahi ka 
whiwhi mētara mātou.  I te mutunga i tākaro haere 
mātou i mua i te hokinga atu ki te kāinga.

Nā Kahukura Ellison.

He pai te kaukau me te tākaro.  I whiwhi mētara koura 
i te mutunga.  He pai te haere ki te taha o te kura.

Nā Ngawhakahonore Ruhina Matakatea.

Mā wai ngā waka e tō, 
mā Te Kura Māori o Porirua e tō, 

mā te wharekura e tō, 
e tō ki Tangaroa o uta 
e tō ki Tangaroa o tai

Hoe tī! hoe tā! Hoe toa!

Kei Te Awarua o Porirua i tū tēnei whakataetae ā-Rohe, nā 
Hoe Tonga i takatū, i te 3 o ngā rā o te marama o Maehe 2019.   
Ka rere aumihi atu ki ngā raukura a Matua Jacob rāua ko 
Tuhiwai, mō rāua i pūkeke mai ki te kāhui hoe nei, kia tika te 
waiaro, kia rere te taera, kia tere te eke.  Mei kore ake kōrua me 
te hautū mai, kua mimiti te tai kōmuri.  Ko kōrua a tautāwhi.

 
Rangituhi, Hukatai, Rehutai, Kuranui - J16   •  Hūraparapa ana te tīma o Rangituhi i runga i ngā     wai māeke nō Awarua, ki reira whakapātaritari  atu ki ngā kura maha i Porirua ki Ōtaki. Nā te  manawatīna i toa mai te 250 me te 500 mita te roa i te reanga i raro i te 16 te pakeketanga.
• Huka ana te tai ki te rehu o te hoe huti tai o Hukatai. Nā te tai korio i wheta nei a kaihoe tahi ki te ono, kia tia, kia tia i te tauwhāinga nei, kei reira a ahunui!• Kita ana ngā hoe o Rehutai kia ita te kakau,  kia hohoro i ngā wai pounga hoe a whakataetae. • Hei taku Kuranui i hoea tahitia te wai kia eke ki te tai, tai hī, tai hā! 

Whitireia, Raukawakawa, Te Mana o Kupe - J19 

• Ahakoa he pīkiwhara ngā tīma o kura kē atu, i whakatara 

tonu ai, i pūkeke tonu ai i ngā wai weriweri o Parumoana, 

he poroone te whiwhinga mā Whitireira. 

• Kōmingomingo ai te waka o Raukawakawa e retiretihia 

ana ngā pariparinga o Parirua, hūkere hūkere ki te taunga 

o Kairangi.

• Ahakoa te pakanga o ngā rēhi, te uaua o te hoe, te autai 

kaha nei, ko Te Mana o Kupe tērā i whakarīrā kia eke 

panuku kia eke Tangaroa. 

Nā Hoani Akavi rātou ko Hakaraia Ngatoro, ko Te Ringitanga 

Kopa o Rangituhi i tuhi.

Whakataetae Waka Ama ā-Rohe - Poumua

I te Rāhoroi 16 o Poutūterangi i tū te rā whakataetae waka 
ama mō ngā kura tuarua o te rohe Hoe Tonga ki Onepoto.  
I tae atu hoki ētahi tīma tau 7, tau 8 ki tēnei whakataetae.  
E rua ngā tīma i uru ki ngā whakataetae mai i Poumua, ko 
Hukatai me Tipimana.  Ko ngā mea pai i puta mai i taua rā ko 
te mātaki i ngā tuākana e rēhi ana, ā, me tō mātou tae atu ki 
te whakataetae.  I mutu tuatahi mātou o Hukatai i tā mātou 
rēhi.  I tae whakamutunga te tīma o Tipimana, heoi i ngana 
tonu rātou kia mutu i tā rātou rēhi.  Koina te mea nui.  I tua 
atu i tērā i pai te rangi, i pai hoki te hoe waka a ngā tīma i 
kakari atu e mātou.

Nā Keana Paama-Akavi rāua ko Meretini Paki.

I tēnei tau i ako mātou ki te kaukau ki te 
Puna Kaukau o Cannons Creek.  He pai te 
whakataetae kaukau.  He kaha ngā whānau 
katoa ki te kaukau me te tuku i ngā pao.

Nā Rerekohu Wikingi

He pai ki a au te whakataetae kaukau, nā te mea i reira ōku hoa.  Ka kaukau mātou ki te kite ko wai te toa.  He pai te rongo i ngā pao a ngā whānau, te kanikani kamupūtu a Te Pihinga me te waiata ‘Pēpi Mako’ a Te Māhuri.
Nā Billie-Jean Toma.

Ko te mea nui ki a au i te rā whakataetae kaukau, ko te rongo i a Whaea Jamie e tīmata ana i ngā rēhi mā te papaki i ngā rākau.  Ahakoa i toa au, i te harikoa ōku hoa mahi o Poutuarongo.
Nā Milan Stewart-Ariu.

I harikoa au i te rā whakataetae 

kaukau.  I haere mai tōku māmā ki te 

mātakitaki.  He mīharo te rēhi i ōku 

hoa o Poutuarongo.

Nā Kaihamu Matenga.

I te Paraire 5 o Aperira 2019 i tū te whakataetae kaukau mō  

Te Kura Māori o Porirua ki te puna kaukau o Cannons Creek.  

 I uru mātou ko Tiahorangi, ko Te Ohomairangi-Putiputi ki roto i 

te puna ki te hāpai i ngā teina, kia kore ai rātou e toremi.   

Kei runga noa atu rātou mō te kaukau!  I puta mātou i te wā i uru a 

Poutokomanawa ki te puna kaukau.  Kāre i roa ka tae ki ngā rēhi a 

Poumua.  E whā ngā momo kau rerekē i whāia e mātou.

E rua ngā rōpū rēhi i whakaritea, he rēhi tau 5-6, ā, i toa te whānau 

Te Pakiaka i tērā rēhi.  He rēhi tau 7-8 hoki, i toa te whānau 

Te Pihinga i tērā, otirā i toa hoki tēnei whānau i te katoa o te 

whakataetae.

Nā Mihirangi Rangiwai

I te Rāpare te 21 o Paengawhāwhā 2019 
i haere ētahi o mātou, te rōpū Matihiko, 
ki Ōtaki ki te Māoriland Rangatahi Film 
Festival.  I haere mātou ki tēnei hui ki te 
ako i ngā pūkenga, me ētahi mātauranga 
ki te waihanga kiriata.  Ko tētahi mea i 
tino hīkaka ki a mātou i tēnei hui, ko te 
kite atu i ngā rangatahi o kura kē atu e 

whakahaere ana i ngā whakaritenga katoa 
o te hōtaka nei.  I rawe ki a mātou te kite i 
ngā āhuatanga rerekē o ia whakaaturanga, 
otirā te kite atu i te kaha o ngā rangatahi e 

tautoko ana i tēnei kaupapa.

Nā te Rōpū Matihiko.

I te Mane 27 o Mei, i haramai a Kelvin, o te kamupene 
EPro8, ki te kura.  He aha tēnei mea te Epro8?  He 
kamupene matihiko, ka whakaatu rātou i ngā momo 
taputapu matihiko, ka āhei te hanga i ngā mea iti nei 
pērā i ngā ararewa, ngā wīra kiore me ngā motokā 
raumamao me ēnei taputapu.

E 12 ngā rōpū i tēnei momo whakataetae, ā, e hanga ana 
i tētahi ararewa me tētahi wīra kiore.  Nā, mehemea ka 
oti i te rōpū ērā mīhini e rua, ka āhei rātou te hanga i 
tētahi mīhini anō.

He 2 me te haurua hāora anake te roa o te wā kia hanga i 
ēnei momo mīhini.  I ngā wā ka oti i tō tīma tētahi o ngā 
wāhanga o te ngohe, ka pēhi i te pātene, kātahi ka haere 
atu a Kelvin ki te titiro, ki te whakawā hoki mehemea 
i oti tika i te rōpū.  Mehemea i tika, ka whiwhi piro te 
rōpū.  Ko te tīma me ngā piro nui ake i ētahi atu, te tīma 
ka toa.  Ko te rōpū i toa ko te rōpū Kārearea, kātahi ko te 
rōpū Takahē, ka mutu ko te rōpū Kākapo.

He aha ngā painga o te EPro8?  Ki a au nei ko te painga o 
te EPro8 ko te ako me te kite hoki me pēwhea te hanga 
i ētahi momo mīhini matihiko.  Ko te painga tuarua ko 
te kite i te pukumahi o ia o ngā tamariki, te kite hoki te 
mahi tahi kia tutuki ai tēnei wero.

Nā Te Ataakura Kupenga.

I haere mātou ko Whaea Tayler, ko Poutokomanawa ki Te Papa.  I tā mātou taenga atu ki reira i haere mātou ki te wāhi taiao, kātahi ka haere mātou ki te titiro ki te whakaaturanga Karipori.  Whai muri i tēnā, ka haere mātou ki te titiro ki ētahi pikitia.  Ka noho mātou ki reira mō tētahi wā, kātahi ka puta mātou ki te kai.  Whai muri atu i te kai, ka hoki mai mātou ki te kura.

Nā Ihaka Fotuali’i-Ellison.

I te 10 o Pipiri 2019 i haere mātou o 

Poutuarongo ki Te Papa.  Ko te tiaki 

taiao te tino kaupapa o tā mātou 

haerenga.  Tō mātou waimarie i 

tuwhera te wāhanga hou i reira,  

ko Te Taiao te ingoa.

I mātakitaki mātou i tētahi whakaari 

mō te Kiwi i te Pō.  I haerēre mātou i 

te whakaaturanga hou, i tā pikitia ki 

te wāhi toi, i kanikani ki roto i te rūma 

muramura! Te pai hoki o tā mātou 

haerenga!

Arorangi Singh (Te Māhuri, Tau 1)I mātakitaki ahau i te whakaari karetao.  I hīkoi te 
anuhe ki runga i tōku ringa me tōku upoko.  I neke 
whakamuri ahau nā te mea kāore au i te pīrangi!

Reeanne Ryder (Te Pakiaka, Tau 2) 
He pai ki ahau te whakaata i roto i te wāhi toi, nā te mea ka kite koe i ngā kanohi katoa.



1717

I haere mātou o Poumua ki Te Papa ki te awheawhe o Hīnātore.  I tūtaki i a Whaea Haley, 
rātou ko tōna rōpū kaimahi.  He wāhi i roto o Te Papa e whakaatu ana i ngā akoranga e 
hāngai ana ki ngā mahi matihiko.  I hanga toi kupu me ngā kupu hou, otirā ngā kupu e hāngai 
ana ki ngā mahi mō Hīnātore.  He maha ngā akoranga hou i akonga e mātou, pērā i ngā 
momo taupānga, ngā kupu hou me te tiro haere ki ngā whakakitenga rerekē.  Ko te mahi pai 
rawa atu ko te wāhanga ki te mōwhiti Ao Mariko me te tā ki taua ao.  Ko te puta ki waho me 
te oma haere ki te ngahere tētahi wā pai rawa atu anō hoki.

E rua ngā haerenga mō ia akomanga kia tae atu ki Hīnātore.  He pai rawa atu ngā haerenga 
nei.  He wā rerekē i whakarite mō tēnā akomanga, mō tēnā akomanga.  Ahakoa ngā wā,  
ko te nuinga o ngā akoranga he ōrite.

Nā Zephyr Youmans-Johnston.

I haere a Pakiaka ki Te Papa ki Hīnātore i te 12 o Haratua 2019.  I te haerenga tuatahi i ako mātou me pēhea te tohutohu atu ki Pingipoto kia haere ia i runga i ngā tohutohu a te tamaiti. Whakamua, whakatematau, whakatemaui, e huri ki te taha matau, mauī rānei.

I te 24 o Pipiri i hoki atu mātou ki Te Papa, ki Hīnātore anō.  I hanga kiriata mātou o Pakiaka.  I hikoi i te Taiao o Te Papa hoki. Harikoa ngā ākonga.  Ka taea e rātou te rāwekeweke i ngā mahi i reira.
Nā te whānau o Poutuarongo.

I te Rātū 25 o Pipiri i haere mātou ko te rōpū matihiko ki Hīnātore ki  
Te Papa Tongarewa.  I ako mātou i tētahi waiata ko Matariki E.  I hanga 
mātou i tētahi waka ki te taupānga Kūkara, he rawe te raweke i ngā momo 
hangarau matihiko rerekē.  I mātaki hoki mātou i tētahi whakaari karetao.  
Whai muri i tērā i hoki atu mātou ki te waka ki te kai, kātahi ka hoki mai 
mātou ki te kura.

Nā Kymani Gillespie.

I te Rātapu 8 o Mahuru i whakaritea 

tētahi hīkoi mai i te maunga o Whitireia 

ki Onepoto.  Ko te kohi pūtea te 

kaupapa o tēnei hīkoi, kia tae atu te 

rōpū Whitireia ki ngā whakataetae 

Mana Kuratahi ki Waikato hei te 

marama o Noema 2019.

Ko ngā painga ki ahau he poto te hīkoi, 

kāore i te rahi ngā puke.  Ko ētahi 

ngoikoretanga i āhua makariri, ā, i te 

tino hiakai mātou i te mutunga.   

Ki te mahi anō, me whakapakari ake i 

te huarahi hīkoi, ā, kia mahana ake te 

paemahana o te rangi.

Nā Ariyelle-Jade Wilcox rāua ko  

Te Ohomairangi Putiputi Matakatea.

I te Rātapu 8 o Hepetema 2019 i tū tētahi hīkoi kia kohi pūtea 
mō te rōpū Kapa Haka o Whitireia.  He penapena pūtea tēnei mō 
te haerenga ki Waikato mō ngā whakataetae Kapa Haka ā-Motu o 
Te Mana Kuratahi 2019.  Ka tū tēnei whakataetae hei te Noema.

I hīkoi, i oma hoki te rōpū Whitireia mai i te tihi o Whitireia maunga, 
huri rauna i te whanga o Onehunga, kia tae atu ki te whīra o 
Onepoto.

Ko ngā painga o tēnei haerenga ko te whakapakari ake i ō mātou 
tinana kia kore ai e pau te hau ki te atamira.  I tutuki pai mātou 
katoa i te oma.  He rawe te kite i piki atu te Kapa Haka o Whitireia i 
te maunga o Whitireia.

Nā Mihirangi Rangiwai.

Kura tuatahi
I te Rāapa 10 o Paengawhāwhā i tū ngā whakataetae Manu Kōrero 
ā-Kura ki Te Kura Māori o Porirua.  He rōpū iti nō ia Pou i tū hei 
māngai mō tō rātou Pou.  Pārekareka ana te rongo i ngā teina e taki 
ana i ā rātou kōrero ki mua i te minenga.  Poho kererū ana ahau ki te 
rongo i ōku hoa o Poutokomanawa e kōrero māia ana ki mua i te kura, 
otirā mīharo te rongo i te kounga o ngā kōrero o Poumua.  I tū māua 
ko Whakaotirangi hei māngai Manu Kōrero mō te rōpū Karaka.  I tū 
ahau ki te kōrero ki te kura, kātahi ka tū a Whakaotirangi.  He rōpū 
iti i tū mō Poutokomanawa.  I mahi i a Whakaotirangi tētahi Manu 
Kōrero hou.

Nā Tawhiti-Roa Rangiwai.

I te Rāapa 10 o Paengawhāwhā i mahi māua ko Tawhiti-Roa i te 
Manu Kōrero mō te rōpū Karaka.  I tū māia māua ko Tawhiti-Roa ki 
te kōrero i ā māua kōrero.  Whai muri ka kuhu mātou ki te wharekai 
ki te kai.  I whiwhi i a māua ko Tawhiti-Roa i tētahi pēke me te 
pukapuka Oti te Nanekoti mō te tū.

Nā Whakaotirangi Hauiti-Parapara.

Wharekura
Tērā he rangi paki, he rangi mokopuna, 

ae rā he rangi ka tika kia tū he kaupapa 

pārekareka rawa.  He manu tīoriori i hāpara 

ake i te ata, ko tōna hoa waiata ko te Manu 

Kōrero, ā hei hā, ko te kakari a te tuakana 

ki te tuakana, a te teina ki te teina.

I te Rātū 9 o Paengawhāwhā 2019 i tutū te 

puehu ki te atamira o Ngā Whakataetae 

Manu Kōrero o Te Kura Māori o Porirua.  

Ko Rāwhiti Ihaka, ko Pei Te Hurinui Jones 

i takatū tahi ki Te Whare Ora, ā, ko Tā Turi 

Carroll, ko te Korimako i wahawaha ki 

Ngutu Kākā.  I haruru ngā ruruhau o ngā 

whare.  I reira te kounga, i reira anō hoki 

te whakaaro nui o ngā kaikōrero ki te oke, 

ki te oka, ki te haukerekere i ngā kaupapa i 

whakatakotohia.

Huka tai, huka tai e
Ko te tai o Te Whanganui-a-Tara e karekare ana
Ko te tai whakaōpeti ki uta i te pā o Te Aro ki Hātaitai e
Ko Ngā Manu Kōreroe ātiu ana, e ātiti ana ki te tūhunga o te 
rākau taumatua
Nō Te Kāreti o Pōneke, ka tau hī! Ka tātāki hā!
He ketekete tā te kākā nei a Te Kawa Anderson e rongohia ana
He kūkū tā te kererū a Natahliana Wilson e rangona ana
He koēkoē tā te tūī a Te Aurere Coker e whakaokohia ana
He koukou tā te ruru a Ngarangi Babbington e hū hū ana
He kāhui i korokī
He whirikoko i kōrihi.
He tīpapa i tīhau mai i ngā manu o ngā wao o Te Whanganui-a-
Tara ki Ōtaki e tau ana.

  Nā Tiaki Taurima. 

Pōkaiwhenua ā-Kura

I te Rāpare 16 o Haratua i oma mātou i te Pōkaiwhenua.  Ko te Pōkaiwhenua 

te oma roa o te kura.  He rawe te kite atu i ngā tamariki e whakakanohi ana 

i tō rātou whānau me te whakataetae ki ngā whānau kē atu.  I oma huri 

rauna mātou i te hurihanga ki te kura, kātahi ka oma i te ara motokā.  Ka 

whai mātou i te ara hīkoi ki te kura o Tairangi, ka huri i te kokonga, ka hoki 

atu mā te kēti o muri o te kura, kātahi ka hoki anō ki te tīmatanga.  E whitu 

ngā wā i oma huri rauna ahau.  I toa te whānau Te Pakiaka, i tae tuarua a 

Te Pihinga, ā, ko Te Māhuri i tuatoru.  I oma a Manaaki i te huringa o te 

akomanga o Poumua.  I oma kaha, i oma tere ngā tamariki katoa o Te Kura 

Māori o Porirua.  I eke panuku, i eke Tangaroa te whānau Te Pakiaka i tēnei 

whakataetae i tēnei tau.  Ka rawe!   Nā Music Youmans-Johnston.

Pōkaiwhenua ā-Rohe
I te Rāapa 22 o Haratua i haere tētahi rōpū iti ki te whakataetae 
Pōkaiwhenua ā-Rohe ki Cannons Creek.  I tō mātou taenga atu ki te 
whīra o Cannons Creek i whakarite mātou i tō mātou wāhi hui hei 
wāhi kai, hei wāhi mātaki rēhi.

E 3 manomita te roa o te oma a ngā tau 7-8.  E 2 manomita te roa o te 
oma a ngā tau 5-6, ā, kotahi manomita te roa o te oma a ngā tau 3-4.

Ko te painga o tēnei mahi ko te whakapakari tinana, ko te 
whakawhanaunga ki te taha o ō māua hoa.
Nā Mereana Solomon rāua ko Te Arani Vulu.

Ko te rā Pōkaiwhenua i tēnei rā.  I oma ahau ki te taha o Poumua.   

E toru ngā whānau i oma, ko Te Māhuri, ko Te Pihinga me Te 

Pakiaka.  I oma ahau i ngā huringa e whā.  I wikitōria i ahau te oma 

o Poumua ahakoa kei Poutokomanawa ahau.  Ko te painga o te 

Pōkaiwhenua ko te oma ki te taha o ōku hoa me te kite i ngā tuākana 

me ngā teina e mahi tahi ana.  Mīharo ki te kite i te kura e oma kaha 

ana i tēnei rā.  Nā Manaaki Anderton.

Te Hui Whakanui i ngā Tauira o ngā Kura Tuatahi o 
Porirua

I te 12 o Hereturikōkā i tae atu au ki te whare karakia o Elim ki 
te tautoko i te kaupapa whakanui i ngā tino kaiārahi o ngā kura 
takawaenga o te rohe o Porirua.

I whakawhiwhia tēnei tohu ki a Te Ohomairangi Putiputi Matakatea 
rāua ko Tiahorangi Keepa.  Ko rāua ngā kanohi o Te Kura Māori o 
Porirua, ngā tino tuakana o Poumua.  

I tae atu au ki te taha o ētahi o ngā teina o tau 9 ki te tautoko i 
tēnei hui nui whakaharahara.  Karawhiua te haka tautoko e mātou, 
ā, me te waimarie anō hoki i reira a Matua Beau rāua ko Whaea 
Kataraina ki te hiki i tā mātou haka.  He tino koa te ngākau ki te 
kite i te tokorua rā i tā rāua whiwhi i te tohu nei.  Me whakanuia te 
tokorua nei, ka tika.

He mihi ki ngā kaumātua o te rōpū Rotary Plimmerton, nā rātou 
tēnei hui whakanui i whakahaere i tēnei tau.

Nā Korihimihiata Te Angina.

Taku Tahito Hau

Kia Matatū i Te Whanganui-a-Tara
Kia Matarau ki Pipitea

Kia Matatoa i Te Hau o Matariki e
He kamu e tau ihi nuku.
He kamu e tau ihi rangi.

Ihi kōrangaranga te eke mai o Ngāi Rangatū mā ki runga o Pipitea.
Ko Te Whanganui-a-Tara ki Ōtaki te rohe.

Ko te Hūrae te marama i te tuarima o ngā rā.
Ko Te Kura Māori o Porirua te kura i matatū ai.

Pōnekeneke ana te tū a Ngā Matarau i matarau ai.
Pōnekeneke ana te kawe o Te Puāwaitanga i matatoa ai.

I manawanui mai ai hei wharekura nō Te Awarua o Porirua.
E ngahunga tahi nei hau! Hau!

E niwhaniwha tahi nei hau! Hau!
E pūkeke tahi mai nei i te mana, te ihi, te tapu o tuawhakarere

Tēnei te mauri o Ngā Matarau o Te Puāwaitanga  
i pahawa tōna e tahito hau ana
Hau! Hau! Taku tahito hau e!

Nā Te Whānau o Te Puawaitanga.

Ngā Matarau o Te Puāwaitanga

Ka mihi tuatahi ki te atua runga rawa, nāna nei te tīmatanga me te whakaotinga o ngā mea katoa.  Nāna tātou i taute ki tēnei ao hurihuri.  
E te atua ko tōu kahuwai a rangi hei whakaruruhau, ko koe hoki te hua o te kākano i whakatōhia, te kākano o te hingaro, o te manawa, o te 
wairua, o te tangata, he kākano kua whakatō ki tōku whatumanawa, he kākano e tupu tonu, he rākau e kore e hinga.

Ka rua, ka tuku atu ngā kupu whakamiha ki ō mātou kaiako Kapa Haka, ko Matua Beau, ko Whaea Kataraina, ko Kōkā Noni, ko Tūpoutahi 
Winitana, ko Whaea Juanita rātou ko Matua Te Kauru, nā rātou anō i whakatō i te kākano o ngā mahi a Tānerore rāua ko Hineterēhia ki roto 
i a mātou.  Ko te wehi ka tika ki pupuke nui atu ki te haumarumaru o te iwi kāinga i tuku mātangi whakahaumako i te aroha ki tēnei puna 
matarau, e Orongomai Marae, e Pipitea Marae, e rangatira ana.

E whakahōnore ana Ngā Matarau o Te Puāwaitanga i a Te Ātiawa me Ngāti Pōneke i tāwharau mai nei ki runga i te aranga o te wā, te 
kaupapa i tatū ki te atamira o Hineterēhia rāua ko Tānerore.  E ngā whare i wātea hei manga noho mō mātou, hei whare whakawai mō 
mātou ka mihi.  E ngā ringawera i whakariterite i te kai kia mākona a tia ki te reka o ngā kai, ka mihi.  E ngā whare tūpuna i whakawātea 
kia au a hirikapo i te ngohengohe o ngā pera, i te hāneanea o ngā mēterehi, ka mihi.

Maringanui au kia whai urunga ki roto i Ngā Matarau, engari i maringanui au kia tū hei kaitātaki, e kore ngā kupu e whakaea i ngā piropiro 
o roto.  E kore ngā kupu whakamiha e mutu.  I ngā marama i pahure ake i puta te werawera, te hari me te koa me te pouri anō hoki, engari 
i te mutunga mai i tū i te tū a Hineterēhia, i haka i te haka a Tānerore.

Nā Te Aurere Coker.

Te Kaupapa Auē! 

I kawe a Matua Claude rāua ko Whaea Indiana i tētahi rōpū 

iti ki Te Whare Tapere o Te Rauparaha ki te kaupapa Auē!  

I tūtaki mātou i te kaiwhakaako o Steven Adams ki reira.  

I kite i ngā tāngata mai i Who’s Next, i kite hoki ahau i te 

maha o ōku whanaunga mai i wāhi kē atu.  Ko tāku tino 

mahi ko te tākaro poitūkohu ki te taha o te kaiwhakaako o 

Steven Adams.  I whakarongo hoki mātou ki ngā kaikōrero 

rawe.  Te rawe hoki o te haerenga nei.

Nā Andre Marshall.

Careers Expo - Te Whare Tapere o TSB

Kātahi te haerenga ko tēnei!  Hau ake ana te whakaaro 

ki te wā i tae atu ngā tuākana o te whare Puāwaitanga ki 

Te Whanganui-a-Tara ki Te Whare Tapere o TSB.  I reira 

ka hīkoi haere mātou ki te tirotiro i ngā momo huarahi 

whai mahi, whakatutuki moemoeā mō mātou hei ngā tau e 

heke mai nei.  He taonga tēnei e noho ana ki taku ngākau, 

te tūhura haere i ngā huarahi hei whai māku, arā te 

hākinakina, te mirimiri me ērā tūmomo ara.  Ehara tēnei 

i te haere mo te kore noa, kāo, i whai hua tēnei haerenga.  

Ko te ara a Tāwhaki tērā e āhei ana e koe te whai.  Whāia tō 

ara, whāia ō moemoeā.

Nā Kimihia Tangianau.

Te Mahi ki Housing New Zealand
Ka mutu pea i a Housing New Zealand mō te 
poipoi i a mātou, te hunga rangatahi, kia ekea 
te waka e kawe nei i a māotu ki ākengokengo.  
Kua hahau ake i ngā hau pūangiangi o te ao 
hurihuri, me te reka hoki o tōna rongo.  Kua 
whakautua te tangi a te waea, kua mārama 
ki ngā taiao o te tari, me te ao o te pakihi, ka 
mutu, nā tēnei wheako mātou i pūrangiaho ai.
Nā Winiata Park.

Tau ake te whakaaro ki runga i ngā tāngata e 
raru ana ki roto i ngā whare.  Nā, ko Housing 
New Zealand tērā e mātua rau ana i ngā 
manemanerau ki ngā maunga ahuru kia eke 
ki te puhikaioreore o te haumarutanga.  Poipoi 
hoki ai rātou i te hunga nokinoki ki roto i ngā 
akoranga, me ngā awheawhe ki roto i a Housing 
New Zealand.  Ko ngā akoranga o Housing New 
Zealand ko te whakamakaka i ngā mōhiotanga 
o te whakahaumaru i te hunga tāngata ki ō 
rātou whare.  Kua oho te mauri ki te rongo i ngā 
kōrero mō ngā whakahaerenga a te rōpū nei.  
Me pūkenga ki te whiri i tō tātai pūmanawa, ki 
te whakautu waea me ērā āhuatanga mēnā ka 
whāi i tēnei ara mahi.
Nā Nopera Kopa.

Nō mātou te waimarie i tae ā-tinana atu ki te mahi umanga kia whai wāhi, kia whai māramatanga ai mātou ki tērā ao kei waho atu i ngā pakitara o tō tātou kura.  Ko ngā wheako i puta mai, ko ngā momo ara e āhei ana mātou te whai i te wā ka mutu mātou i te kura.  Ko te painga hoki, he huhua ngā ara e noho ana, e tatari ana ki te hunga e hiahiatia ana.  I whai māramatanga au ki ngā momo mahi, ki ngā painga, ki ngā rerekētanga o ngā momo whare wānanga.  I whakatauhia tēnei umanga i ngā ara pai mōku te whai.  Nō reira e whakapono ana au he hua o roto i ēnei umanga, he hua mō ngā taiohi kura, he hua mō ngā pākeke anō hoki.
Nā Ngarangi Babbington.

Careers Fest - Te Whare Karakia o Elim

I te Rāpare, te 21 o Hereturikōkā 2019 i haere ngā tau 10 ki ngā tau 13 ki te Whare 

Karakia o Elim, ki reira tirotiro ki ngā mahi umanga, arā te Careers Fest.  I reira ngā 

momo umanga katoa, ko ngā tāngata nō Housing New Zealand, ko ngā Porihimana 

o Aotearoa, ko ngā tākuta, ko ngā kuratini me ngā Whare Wānanga.  Te tokomana 

hoki o ngā kaimahi!  I kaha taku haerēre haere ki te titiro ki ngā momo mahi i reira 

hei whakaarotanga mōku mō muri atu i taku wehenga i te kura.  He tokomana ngā 

tāngata me ngā taiohi nō ngā kura tuarua i reira.  I kōrero ngā tāngata mō ā rātou 

momo mahi.  I reira mātou mō ngā hāora e rua.  I whiwhi mātou, ngā tauira, i ētahi 

rauemi me ētahi taputapu kia whai whakaaro ai mātou ki ngā huarahi ake kei mua 

i a mātou.
Nā Louisa-Jane Harley.

Wāhine Hangarau - Women in Tech

He wheako hou tēnei ki ahau te whakarongo ki ngā kaikōrero me ā rātou mahi.  He 

pai ki ahau te wahine Pasifika, me taku honohono, whai pānga hoki ki āna kōrero.  He 

pai te kite atu i ētahi kōtiro nō kura kē, e whakakotahi ana ki tēnei kaupapa.

He whakaawenga ngā kōrero a te wahine Pasifika, a Eteroa Lafaele me āna kōrero 

akiaki ki ahau.  Nō Porirua anō tēnei wahine.  Nā tōna aroha nui ki ōna mātua ka 

whakapau werawera ia dki te whai i te mātauranga i te taha Pūtaiao, Hangarau hoki 

hei oranga mōna, mō tōna whānau anō hoki.

Nā Korihimihiata Te Angina

He rawe ki te whakarongo ki ngā pūrākau me ngā kōrero a ngā wāhine e mahi 

motuhake ana ki ngā pakihi hangarau.  I whakahuihui i a mātou ngā wāhine kia 

ākina ai mātou ki te whakaaro ake ki ngā momo umanga hangarau hei mahinga 

mā mātou.  E mihi ana ki ngā kai whakarite i tēnei kaupapa whakahirahira.  Ko te 

tūmanako ia hei ngā tau e haere ake nei ka nui ake ngā wāhine ka uru atu ki tēnei 

kaupapa hurō.
Nā Parekauri Wallace.

 

Ngā Tāngata o te Whare Pēke o Westpac
I te 22 o Whiringa-ā-nuku i tae mai ētahi wāhine pīwari, wāhine 
mākoha, wāhine mōhio ki ā rātou mahi, ki tō tātou kura.  I 
noho tahi mātou ngā tau 13 ki te taha o ngā tau 13 ki te āta 
whakarongo ki ā rātou kōrero mō ā rātou mahi ki te whare 
pēke.  I whakaputa mai te koi me te tere ki roto i ia o mātou i 
te wā i tākaro i tētahi kēmu, ko ‘Zombie Survival’ te ingoa.  He 
kēmu e rite ana ki te ao o te pakeke, ā, me whai tikanga ō mahi 
ki roto i te kēmu kia pai ai te hoko i tētahi tīkiti waka rererangi 
e āhei ai te rere atu i ngā hōnipi (zombie).
Nā Rangiwhakapikia Heihei.

Te Whare Wānanga o Ōtākou ki Maraeroa
I waenga i te wāhanga tuatoru, i whai wāhi mātou o te wharekura, e hiahia ana te whai i te ara mahi o te nēhi, o te tākuta hoki te haere ki te marae o Maraeroa.  I konei i whai wāhi mātou ki te noho tahi ki ētahi o ngā ākonga o Te Whare Wānanga o Ōtākou, me te kōrero ki a rātou mō ngā tūmomo āhuatanga mahi me tutuki, me ngā tūmomo mahi e āhei ana te whai pērā ki te rongoā.  Nōku te waimarie i whai tūranga au kia haere ki ngā tūmomo rangi umanga kia whai mātauranga mō te ara e whāia nei e au i ngā rā e heke mai nei.  Ko te take e hiahiatia ana e au te whai i tēnei o ngā tūmomo mahi, nā taku hiahia ki te awhi i ngā tāngata katoa i ngā wā katoa.

Nā Mahinarangi Tester.

Tērā he ope tauā iti rearea i whakaeke atu ki te whakaopeope i a Whaea Brinkley kia eke kahikatea atu rātou ki tētahi tākaro 
whakaharahara tonu ki tēnei rohe.  He tākaro kua eke rangatira e Toa Rangatira mā i te rohe nei.  Ko tā rātou, “E whae, e wiwiri 
ana ō mātou ringaringa, ō mātou waewae ki ngā whakakinakina i te hā ki te papa mania o poitūkohu.  Tēnā, āwhina mai.”

Ka kaurori haere te roro o Whaea Brinkley ki te tono a ēnei toa, me tana hūrei ki roto i a ia inā rā, koia rā tōna pūmanawa.  Heoi, 
kāore i kitea ā-mata nei, kāore a Whaea Brinkley i tuku kia tau te manawa kapakapa o ēnei taitama. “Muahahahaha!!,” te kata 
ā-roto o Whaea.  Arā te tōtā e heke mōhinuhinu ana i wō rātou rae, e noho karamatamata ana ki te whakautu a Whaea Brinkley.  
Kau te wā, ā, ka whakaoreore te waha o Whaea Brinkley me tana kī, “Oraiti.”.  Hurō ana te tihewa a ngā taimata nei, kua whai 
kaiako, kua whai āheinga ki te whakauru atu ki ngā tākaro poitūkohu o te rohe whānui o Te Upoko o te Ika.

I nanaoire te tira taitama nei, ā, i eke ki ia o ngā kēmu, hāunga ngā tākaro whakamutunga.  Inā rā, kātahi anō a Te Kura Māori o 
Porirua kia whiwhi rōpū mō ngā tau e rua kua pahure, i reira tonu te pito mata e torohū ana.  Ka wani kē e tama mā!

Ko ēnei kēmu, katoa katoa, i hāngai ki te whakangūngū i ēnei tama ki ngā whakataetae poitūkohu ā-rohe i tū ki Te Papaioea i 
te wāhanga tuawhā.  Ata pō, ahiahi pō, koia ngā hāora o te tira nei ki ā rātou whakaharatau.  He wiki i eke, he wiki i pahemo, he 
wiki i tamō.  Heoi, kāore i ārikarika, kāore i horokukū, kāore i mate wheke, he ururoa katoa i eke i ngā ngaru.

I te taenga atu o te tira poitūkohu nei ki te mura o te ahi, ki te reo pātohe o Te Papaioea, i kakari, i tutuki, i tutū te puehu ki 
te tāhuna rā.  Autaia e tama mā!  I eke i a rātou ngā mātāpono o te kura, me te hāpai anō i ngā tohutohu a Whaea Sophie, 
“Whakarongo ki a Whaea Brinkley mā!”.  Ahakoa kāore rātou i eke ki te ikeiketanga o te whakataetae nei, i eke kē ko ō rātou 
wheako.  Kei roto i a rātou tērā niwhaniwha ururoa e torohū ana, kia kaua rawa rātou e riro ki te mate a te wheke.

Te Whakataetae Poitūkohu o ngā Iwi Taketake
I te 26 o Poutūterangi i tū te whakataetae Poitūkohu mō ngā tīma iwi taketake o ētahi o ngā whenua o te ao.  Ko ngā whenua i whakataetae atu ko Hawai’i rātou ko Ahitereiria, ko Mehiko, ko Tonga.  Ko te tīma o Aotearoa ko ngā wāhine nō Ngāti Toarangatira.

Ko ētahi tamariki o Poutokomanawa me Poumua i haere ki ngā awheawhe poitūkohu i te taha o ngā timā iwi taketake o tāwāhi.

Nā ngā wāhine o te tīma o Ahitereiria mātou i whakahaere.  I te tuatahi, i homai i ngā tākai kawiti ki a mātou hei whakawhanaunga, hei whakahoahoa.  Mīharo katoa mātou ki te kite i ngā pūkenga o ngā kaitākaro o ngā tīma.
Nā Malikhai Tufele.

I whakaako ki ngā tamariki kāore i te mōhio me pēwhea 
te tākaro i te kēmu.  I whakaako ki a mātou ngā kēmu kia 
hopu pōro, me te whiu pōro.
Nā Aorangi Harding.

He tangata tāroaroa te nuinga o ngā tāne me ngā wāhine.  He pai te kēmu poitūkohu ki a au nā te mea ka taea e au te ārai i ngā tāngata e kuru ana i te pōro rite anō kia Stefan Curry.
Nā John-Bosco Tufele.

He pai ngā kēmu i whakaako rātou ki a mātou.  He pai hoki ngā 
kākahu poitūkohu.
Nā Te Ahu Pōtiki Grace.

Kanaku 2019
I ngā ata o ia Rāhoroi, mō ngā marama e toru, koia te tīma Kanaku e oho moata ana ki 
te haere ki ngā kōti poitarawhiti ki Rānui, mō te whakataetae poitarawhiti o te rohe o 
Kapiti - Mana.  Ko ngā hua i puta mai i tēnei whakataetae ko te whakawhanaunga ki 
waenga i a mātou anō.  Ahakoa ngā piki me ngā heke, i eke panuku te tīma, i eke mātou 
ki te taumata i hiahiatia ana e mātou.  I te mutunga o te whakataetae Poitarawhiti i 
eke mātou ki te tūranga tuatoru mō tō mātou wāhanga ki te whakataetae.
Nā Kimihia rāua ko Destiny.

Mura - Poitarawhiti 2019
Ko ngā painga o tēnei wāhanga poitarawhiti, ko te whakawhanaungatanga, arā, ko te mahi tahi me te tīma, te tākaro tahi me te whakawhiti kōrero ki runga i te kōti.

I tautokohia mātou e tētahi umanga, arā ko THRIFTY te ingoa, i te mea i wikitōria e mātou tā rātou whakataetae.  He umanga rīhi motokā tēnei.  I takoha mai rātou i ētahi poraka Silver Ferns, ētahi pōro poitarawhiti, ētahi pātara wai, he tiakarete anō hoki ki ia o mātou.

I whakanuia tō mātou mutunga tau ki te puna kaukau ki Te Whare Tapere o Te Rauparaha.  I kauhoe tahi, i kai tahi hoki mātou ki reira.  I whakanuia ngā kaitākaro motuhake o te tīma ki reira, ā, i whiwhi i a Mihirangi te Tino Kaitākaro o te Tau, i whiwhi i a Ahuriri te Kaitākaro Ihuoneone.

Nā Mihirangi Rangiwai rāua ko Te Ohomairangi Putiputi Matakatea (ngā kāpene o te tīma Mura).

I haere mātou ki Te Whanganui-a-Tara ki te hīkoi mō te reo Māori.  
I haere au ki te taha o tōku akomanga a Kahikatea.  I piki mātou ki 
runga i te pahi nui, ka haere ki te taone.  He maha ngā tāngata, he 
maha hoki ngā kura me ngā kōhanga reo i tae atu.  I hīkoi mātou 
ki te whakanui i te reo Māori.  I hīkoi mai i te whare Pāremata 
ki Te Ngākau.  I mātakitaki ahau i a Pere Wīhongi i runga i te 
atamira.  He tino pai ia, he tino pai ana kēmu. I te mutunga o te 
hīkoi i te āhua hōha ahau, i te pau taku hau, i te mamae hoki ōku 
waewae.  I kite ahau i tōku Whaea Kēkē me ōku whanaunga i 
reira.  He tino pai ki ahau te Wiki o te Reo Māori, he pai ki ahau 
te kōrero Māori.
Nā Ruiha Te Tana.

I te 9 o Mahuru 2019, i tū tētahi kaupapa whakanui i te reo Māori, 
ko Te Hīkoi mō te Reo Māori te ingoa o tēnei kaupapa. He ingoa 
hoki tō te marama nei, nā Paraone Gloyne i tapa, arā ko Mahuru 
Māori. I roto i te marama o Mahuru Māori he wiki whakanui i ngā 
mahi a ō tātou tūpuna. Ka hīkoi mātou mai i te whare miere, ki te 
kaunihera kei waenga i Te Whanganui-a-Tara. I to mātou taenga 
atu ki reirā i tū tētahi haka pōwhiri. I te tū a Ngā Mokopuna ki 
te haka mai ki a mātou. Kātahi mātou o te kura ka haka atu i tērā 
haka a Te Rauparaha, a Ki Ki Ki. Nā Nōpera mātou i ārahi, autaia 
ana!

I kite ahau i a Pere Wihongi i runga i te atamira, ko ia te 
kaikōrero, he māngai mō tēnei pāpāoho. Hātakēhi rawa 
atu ia! Kaha kē ia ki te whakakata i te minega. I whakarite 
kēmu ia, he whakataetae waiata, he whakataetae pūkana, 
he whakataetae haka hoki. I tū a Te Maiohi rāua ko Te Ahu 
Pōtiki ki te whakataetae pūkana. Whakamataku ana!

Putē ana ngā whatū, whētero ana ngā arero, wiri ana ngā 
ringa. Tino pai te rangi, ahakoa te makariri i mahana tonu i 
te noho ngātahi o ngā tāngata. 

I kite hoki ahau i te rahi o tōku whānau. Ōku mātua kēkē, 
ōku whaea kēkē, ōku whanaunga, ōku tuahine me ōku 
teina, tuākana. Tokomaha rawa ngā tāngata i reira. Ko tēnei 
kaupapa, he whakanui i Te Taura Whiri i te Reo Māori, ā, 
i tū hei kaupapa whakanui i te reo rangatira. Hoi ahakoa 
te kaupapa e rangona tonuhia te reo pākeha e rere ana. Nō 
reira hei whakaaro ake mō te tau e heke mai ana, me mana 
ake tō tātou reo.

Nā Nīkau Thomas.

I te Rāmere 20 o Hepetema 2019 i haere ētahi ākonga o Poumua, 
me ētahi ākonga o Poutokomanawa ki te Michael Fowler Centre ki 
Te Whanganui-a-Tara mō te Toi Paratī 2019.  He mea whakanui i ngā 
kanikani, i ngā mahi toi a ngā rōpū i whakaritea kia whakaatu ki 
runga i te atamira.  I te wā i tae atu mātou ki Te Whanganui-a-Tara 
i te whakarite mātou mō tā mātou tū, ā, i whakaharatau mātou, te 
rōpū Toi Paratī, mō te wā roa.

I tino hīkaka ahau, i tino mataku hoki ahau nā te mea he maha ngā 
tāngata i te mātaki i a mātou.  Ko te painga o te Toi Paratī ko te kite 
i ngā rōpū rerekē, te kite hoki i ngā kanikani rerekē.  I ētahi wā i 
wareware mātou i ngā nekehanga, i ngā ringaringa mō te kanikani, 
engari i kanikani tonu mātou.

Nā Tai-Te-Wa Sio.

I te 12 o Mahuru i tū te pō Toiora o te kura. I 

whakarite ia pou he wāhi whakakitenga mō ngā 

mahi toi a ia tauira ki roto i tētahi akomanga, 

hei wāhi tirohanga mā ngā whānau i mua i te 

whakaaturanga kanikani ki roto i te hōro.

Poutuarongo
I hanga kina mātou mō tō mātou whakaaturanga ki roto i 

Ngā Kākano. He ika ahau i te taha kanikani ki roto i te hōro.

Nā Cursah Mokomoko-Howell.

PoutokomanawaI whakaatu mātou ko ōku hoa i tā mātou kanikani. I mau mātou i ngā tae o ngā hoea. I mīharo katoa ngā rama me te nui o te atamira.

Nā Manaia Pokoati.

Te Puāwaitanga
I tū tuatahi mātou o Te Puāwaitanga mō te 
wāhanga kanikani. I pōwhiri mātou i te taniwha 
a Awarua. I wehe mātou ki roto i ngā rōpū, ā, nā 
tōku rōpu mau rākau i ārahi i te taniwha ki roto 
i te hōro. I wairea ngā kōtiro i te atamira me ngā 
mahi poi kia tau pai ai a Awarua ki te pō ngāhau.
Nā Devanti-Kruz Ratana.

Poumua
Ko te kaupapa o tēnei Toiora ko te pūrākau mō Awarua rāua 
ko Rereroa.  I tū tuarua tōku rōpū kanikani o Poumua ki te 
atamira mō te wāhanga whakaari, kanikani.  He taniwha, he 
rākau, he manu hoki mātou katoa.

I aro hoki mātou ki te pūrākau mō Awarua rāua ko Rereroa 
mō te taha toi.  I kūparangia tō mātou akomanga, ā, i 
whakaatuhia ā mātou mahi toi katoa ki roto i te akomanga.  
I hangaia e mātou tētahi pepa nui e whakaatu atu ana i te 
motu o Mana me te maunga o Whitireia.  I pēhea tā mātou 
hanga i ēnei?  Tuatahi i whakatae mātou i ētahi pepa, kātahi 
ka tīhae, ka kāpia ki runga i tētahi atu pepa nui.  Ko te nuinga 
o ngā mahi toi e whakaatu ana i a Awarua, i a Rereroa, i te 
moana me te motu o Mana.  I whakamahia e mātou te maha 
o ngā momo peita, o ngā momo pene, arā ngā peita wai, ngā 
pene rākau karakara, ngā pene hinu, me ngā raukura.
Nā Te Ataakura Kupenga.

I karaka māua i ngā putiputi ātaahua
I karaka māua i ngā rākau roa
I karaka māua i ngā pātītī iti
I karaka i ngā kākano iti
I karaka māua i ngā kamupūtu haunga
I kite māua i ngā tāngata e hīkoi ana ki te huarahi
I kite māua i ngā tūī ki runga i te rākau
I kite māua i ngā rākau nui
I kite i ngā manu ātaahua
I kite māua i ngā putiputi
I whāwhā māua i ngā kākano
I whāwhā māua i ngā rau ngohengohe
I whāwhā māua i ngā rākau roa
I whāwhā i ngā putiputi me te pātītī ki te taha o 
ōku hoa
He pai te rā whakatō rākau i te mea he ātaahua 
ngā rākau, he pai hoki mō te awa
Nā Rangiamohia Wiparata rāua ko Milan Keelan.

I mania tōku tino hoa.  I mania tōku tino hoa.
I hongi au i te paruparu
I whāwhā au i te haumaku
I taka au ki runga i ōku ringaringa
Tiaki i ngā tupu
I te tino makariri te wai
I te wā i te whakatō a Jahzara i ngā tupu i taka ia ki roto i 
te paru
I tino haunga te paruparu
I hāparangi ngā tāngata
I waimarie au ki te tango i tōku waewae i te paruparu
I taka ia Hinemete, i pōuri a Hinemete
I te pīrangi au ki te awhi i a ia
I hoki au ki te haere ki te wharepaku
Tokomaha ngā tāngata i reira, i te whakamā ahau
Nōku te whiwhi i haere atu au ki te whakatō tupu
Nā Music Youmans-Johnston. I mania mātou ko Whaea Tania, ko Jahzara

I haunga ngā paruparu
I haumaku te paruparu
I hāparangi ngā tāngata
I harikoa māua ko tōku hoa
I waimarie au ki te tango i tōku waewae mai i te paruparu
I ngenge au nā te mea i mahi mātou
I pau te hau nā te mea i hīkoi ki runga i te hiwi nui
I ngaro taku kō, i pouri, i pukuriri, i mataku
Tokomaha ngā tāngata, i whakamā au
I tau taku wairua nā te mea i haere au ki te wharepaku
I taka a Hinemete ki te papa
Nōku te whiwhi i tae atu au
Nā Raukura Pomare.

Ko te kaupapa i tēnei wāhanga ko te hangarua.  I haere 
mātou o Poutokomanawa ki Carlucci Land ki te tirotiro 
haere ki ngā taputapu e hāngai ana ki te hangarua.  I 
hangaia e ngā kaimahi o Carlucci Land i tētahi wāhi 
haupōro hangarua.  I mīharo te haerenga ki a au nā te 
mea i kite au i whakamahia anō ngā taputapu hangarua.
Nā Kauri Wimutu.

I te wiki tuatoru i haere a Poutokomanawa 
ki Carlucci Land.  Ko te tikanga o tā mātou 
haerenga ko te aro ki te hangarua.  I kite ahau 
i ētahi taonga i hangaia me ngā taputapu 
hangarua.  I eke ahau ki roto i tētahi taraka i 
hangaia mai i te hangarua.  I rawe rawa atu 
tāku haerenga ki Carlucci Land.
Nā Ngawhakahonore Ruhina Matakatea.

I ngā wiki kua hori i haere mātou ki Carlucci Land nā te mea kei te mahi mātou i te hangarua.  I te wā i haere mātou ki Carlucci Land i kite mātou i ētahi mea kua hanga mai i te hangarua.  I kite au i ētahi arewhana, i ētahi ngeru.  I whakaatu mai te tangata i tētahi waka ātea i hangaia e ia mai i ngā kēne.  I tino pārekareka ki a au ngā momo mahi i mahia.
Nā Miria Pomare.

I te wiki tuawhā o te wāhanga 
tuawhā i haere mātou o 
Poutokomanawa ki Te Pūroto o 
Aotea.  I whakarite ngā kaiako 
i ētahi hurihanga ā-Whānau.  Ko 
ngā hurihanga i whakaritea ko 
te Papa Paratī, te hākinakina 
me te papa tākaro.  Ahakoa te 
makariri i mīharo tonu tā mātou 
haerenga ki te Pūroto o Aotea.

Nā Ataahua Herewini.

I haere a Poutokomanawa ki te Pūroto o Aotea.  I whakarite ngā kaiako o Poutokomanawa i ngā hurihanga hei whakaharikoa i tō mātou rā.  He mīharo i te mea i whai wā ahau ki te tākaro ki te taha o ōku hoa.  Tēnā koutou ngā kaiako o Poutokomanawa mō te whakarite i tēnei haerenga ki te Pūroto o Aotea.
Nā Raukura Montgomery.

I te wiki tuawhā o te wāhanga tuawhā i haere a Poutokomanawa ki te Pūroto o Aotea.  E toru ngā hurihanga i whakaritea e ngā kaiako o Poutokomanawa.  Ko ngā hurihanga i whakaritea ko te Papa Paratī, te papa tākaro me te hākina.  I noho ā-Whānau mātou kia whai wā ki te noho tuakana me te teina.  Te mutunga kē mai o te haere o Poutokomanawa ki te Pūroto o Aotea.Nā Harmony Isaako.

I te Rātū i haere a Poutokomanawa ki te Pūroto o Aotea.  I noho ā-Whānau mātou mō ngā momo mahi i whakaritea e ngā kaiako.  Ko te mahi tuatahi mō te whānau Te Māhuri ko te tākaro ki te papa tākaro.  Ko te mahi tuarua mō Te Māhuri ko te tākaro hākinakina.  Ko ngā momo hākinakina ko te whutupāoro me te poiwhana.  Ko te mahi tuatoru mō te whānau Te Māhuri ko te Papa Paratī.Nā Kahukura Ellison.

I te Rāhina 4 o Noema 2019 i haere te rōpū Whitireia ki Waikato ki ngā whakataetae 
kapa haka ā-motu mō ngā kura tuatahi, arā Te Mana Kuratahi.  I tū mātou i te 
Rāpare 7 o Noema, ko mātou te rōpū whakamutunga o tō mātou wāhanga.  Neke 
atu i te 60 ngā rōpū i tū, ā, i tae 24 mātou.

Ko ngā painga o tēnei haerenga ko te haere ki ngā wāhi rerekē i Kirikiriroa, arā 
ki Ōrākau, ki ngā anga o Waitomo, ki ngā māra o Kirikiriroa me te kite atu i ngā 
māra rerekē.  Kātahi ka tae atu mātou ki te wāhi whakamutunga, arā tētahi o ngā 
puna kaukau nui o Kirikiriroa ki te taha o ō mātou whānau, me te rōpū tautoko.

Ko ngā painga o tā mātou tū ko te tū i mua i ō mātou whānau, ā, te tū ki mua i 
te kāhui ariki, me te rongo i te wairua i roto i te rōpū.  Te rawe o tā mātou tū ki 
runga i te atamira i Te Mana Kuratahi i tēnei tau.  Ko te tūmanako ka eke ki tētahi 
taumata anō hei te rua tau e heke mai nei.
Nā Te Wano Ormsby (Kaitātaki Tāne) rāua ko Te Ohomairangi Putiputi Matakatea 
(Kaitātaki Wahine).

Liron Hana - Ko ngā painga o taku tū, i tū pakari ahau ki mua i te 
marea.  Kāore au i te tino āmaimai, i te hikaka kē.  Ko te tino waiata 
ki ahau ko te waiata ā-ringa, ā, he pai hoki te haka.

Rangimarie Tutahi-Poroa - 
I tino āmaimai ahau i te wā 
i te tū mātou ki te taha o te 
atamira, engari i te wā i eke 
mātou ki te atamira i eke 
panuku.  Ko tētahi mea pai o 
taku tū ko te tū ki mua i tōku 
whānau, me tō rātou harikoa.

Nikora Cassidy-Temara - Ko te mea pai 

ki ahau mō taku tū, i tino harikoa tōku 

whānau ki te mātakitaki i ahau, me te 

kite i taku pukumahi.  I tino taiātea ahau 

nā te tokomaha o ngā tāngata, engari 

kāre i roa, ka mutu ngā pūrerehua ki 

taku puku.

Maia-Waitakaro Harding - 
I te mataku ahau engari i te 
wā i tū au ki te atamira, ka 
kore katoa ngā pūrerehua ki 
taku puku.  I tino rongo ahau 
i te wairua o tōku whānau ki 
tōku taha.  Ko tētahi painga 
ki ahau, kāore au i tangi.

Ngatai Wallace-McLean - Ko te tino waiata ki ahau i tēnei 
tau ko te whakawātea, nā te mea he waiata e whakangahau 
atu ki ngā tāngata.  I te wā i tū mātou ki te taha o te atamira i 
tino āmaimai ahau nā te tokomaha o ngā tāngata ki te whare.   
I pai ki ahau te haere ki ngā wāhi rerekē o Kirikiriroa. 

I te wiki o te whakataetae Te Mana Kuratahi 2019 

ki Kirikiriroa, i haere tētahi rōpū tautoko o te kura 

ki Paeroa.  Kotahi haora te roa mai i Paeroa ki 

Kirikiriroa.  I noho tahi mātou ki te marae o Te Pai 

o Hauraki, nō Whaea Sophie rātou ko te whānau 

o Jenifer De Har tēnei marae.  He marae ātaahua, 

he marae mahana, he marae kāinga.  He mihi 

nui tēnei ki te iwi o Ngāti Tama-te-rā, nā koutou 

mātou i manaaki i a mātou e noho ana ki reira.

I te taenga atu ki Paeroa, kātahi te rangi 

werawera rawa atu, ahakoa ao mai, ahakoa pō 

mai.  Ko ngā huarahi ki reira he pūngarungaru, he 

mea whakakata i a mātou e noho ana ki ngā tūru 

o muri i te pahi.

He mihi tēnei ki ngā mātātahi, ō mātou teina o te 

kapa o Whitireia.  Tutū ana te puehu i a rātou i te 

atamira.  He ātaahua te tū, i puta mai te ihi me te 

wehi.  Poho kererū ana mātou i ō mātou teina i a 

mātou e mātaki ana i a rātou.

Ā muri atu i te tū ā Whitireia, i haere ngātahi 

mātou katoa ki te Puna Kaukau ki te noho tahi, ki 

te ngahau tahi, ki te kai tahi.

I te wā i hoki mātou ki te kāinga, i aukati te rori i 

waenga i ngā taone o Waiouru me Taihape, he ahi 

te take.  Neke atu i te kotahi haora me te haurua 

mātou e tatari ana ki reira.

Nā Rennee Lardelli rātou ko Nikau Thomas, ko 

Sahtiva Rangitakatu.

Ko te Tuia Mātauranga tētahi 
whakaaturanga e whakaatu ana i te 
hītori o te taenga mai o Kāpene Kuki ki 
Aotearoa.  He wāhanga hoki ka tiro atu 
ki Te Tiriti o Waitangi.  He maha ngā 
wāhanga e āhei ana te kite atu i ngā 
āhua ao mariko.
Nā Tira Paki.

He pai nā te mea i 

mahi ahau i tētahi 

wharewhare, ā, ki te oti i 

a koe ka whiwhi i tētahi 

taonga tino pai.  Ko ngā 

pātara wai, ngā pēke, me 

ngā auto ngā taonga ki 

roto i ngā pēke.

Nā Ella Galo.

I mua i te taenga atu ki te whakaaturanga i tākaro mātou, te rōpū tuarua i te pā whutupōro.  I te tatari mātou kia puta te rōpū tuatahi i te taraka.
Nā Te Maiohi Tua.

I te Rāhina 14 o Oketopa i mahia te rōpū 
Awarua i tētahi wero hangarau.  I te 
hanga mātou i tētahi pou mai i te nūpepa, 
ā, ko te wero kia teitei ake tō pou i ērā atu.  
E 6 ngā rōpū, ā, ko ngā tuākana o ērā rōpū 
ko Shyanne, ko Jenifer, ko Alexie, ko Te 
Puhi Tai, ko Trilaine rātou ko Zephyr.  

I te tuatahi i tīkina e mātou ngā taputapu, 
arā te nūpepa, te heretepa me ngā 
kutikuti.  Kātahi ka tīmata mātou i tēnei 
wero hanga pou nūpepa.  I pīrori mātou 
i ngā nūpepa kia kōrahirahi te āhua, 
ka heretepa i te nūpepa kia kotahi.  Ka 
tīmata tā mātou hanga i te pourewa 
teitei.  I waiho mātou i ētahi atu o te rōpū 
kia hanga i te pourewa teitei, ā, ko ētahi 
atu i wahi e pīrori ana i ngā nūpepa kia 
mārō, kia kaua te pourewa e taka.  Ko te 
pourewa teitei rawa ko te pourewa o te 
rōpū o Shyanne mā.  E 2.08 mita te teitei!

Nā Shyanne Savage rāua ko Jenifer De 
Har.

Nō te 29 o Akuwhata, i whakaeke tēnei tira haere o TKMP ki runga i a Ngāti Kahungunu, ki tētehi hui ā-motu, ā,  ko Te Reo ki Tua tērā.  Neke atu i te 800 tāngata i tau atu ki reira.  Nō mātou, o Te Kura Māori o Porirua, te māringanui kia whai tūnga ki tēnei hui nui.

Ko Te Reo Ki Tua tētehi tino hui nui e whakatairanga i tō tātou reo kāmehameha.  Ko te aronga matua o te hui,  kia whakaaweawetia te hunga whakaaweawe.  Nā te aronga nei i rongo ai te reo me ngā wheako o ngā kaikōrero kua roa nei e nanaiore i te whakarauora reo.  Ko te pūtake o tēnei hui kia āki, kia whakaawe hoki i a tātou katoa ki te haukoti i te matemate haere o tō tātou reo.  Nā, ka riro mā tēnei whakataukī, “He hiki roa tō hiki” hei tāhū o te hui nei.

E kore e mimiti te mihi ki a Ngāti Kahungunu, nā rātou tēnei kaupapa i kōkiri, nā rātou mātou i taute.  

Nā te tira haere
Nā Te Aurere Coker mātou ko Waitahua Gillespie, 
ko Maiden-Lee Coe
(Keanu, Tayler, Te Mahoe, Jasmine, Sharyn, Diane)

‘Haere taka mua e Te Pihinga, taka muri kaua e whai.’

I te tīmatanga o te tau i whakatau mātou ngā tuākana me ngā kaiako kia hanga i 

tētahi whāinga māmā hei whāinga mō mātou.  I whakahaerehia ngā awheawhe 

e ngā tuakana.  Ko te painga atu ko te kite i ngā tamariki e whakataetae ana 

ahakoa tuakana mai, teina mai, kaiako mai, me te rongo hoki te ngahau i waenga 

i ngā tāngata katoa, ahakoa ko wai.

I te nuinga o te wā, ko ngā kaiako kei te tākaro i ngā kēmu, ko ngā ākonga kei 

te whakahaere i ngā kēmu me ngā ngohe mahi.  I a koe e hīkoi haere ana me te 

mātaki atu i ngā mahi ā-whānau, ka kaha kite i ngā tuakana e tākaro tahi ana, 

e tiaki anō hoki i ngā teina.  He rawe ki ngā tuakana te ako i ngā ingoa o ngā 

tamariki katoa o te whānau, me te mīharo i mōhio ngā teina ki a rātou.  

I ētahi wā ka uaua te āta whakarite i ngā teina nā runga i te kaha hiahia ki te 

whakangahau me te tākaro, engari i mahi tahi mātou ngā tuakana ki te whakatau 

i a rātou.  E te Whānau Te Pihinga - REHEKŌ!

Winiata Howell: Ko te 

tākaro kēmu i te mea ka 

tākaro ngātahi ki ngā 

tamariki katoa.   

Ka whakataetae ki ērā 

atu whānau, he pai tērā.

Haeata Anderson:   Ka whai wā ki te tākaro ki ngā tuakana, ngā teina, me ōku hoa kei akomanga kē atu. 

Taniko: Ko te tākaro ki te taha o ōku hoa, i reka hoki te hono kai.
Imari: I pai te tā 
pikitia, te kanikani me 
te tākaro hākinakina.

Hamony Isa’ako:  

Ko taku tino mahi i roto 

i te mahi ā-whānau ko 

te mahi tuakana, teina.

John-Bosco Tufele:  

Ko ngā painga o te mahi 

ā-whānau i tēnei tau ko 

te tākaro hākinakina, 

me te kanikani.

Ingoa: Kerehi Grace
Pakeke: 6 ngā tau
Painga o te kura: He rawe te mahi 
pāngarau ki ahau nā te mea he pai ki 
ahau ngā tau, te tāpiri me te tango.

Ingoa: Marciana Gillespie-Willoughby
Pakeke: 6 ngā tauPainga o te kura: He pai ki ahau te kanikani 

nā te mea he mahi harikoa te kanikani.

Ingoa: Pakanui Kupenga
Pakeke: 9 ngā tau
Painga o te kura: Mīharo ngā 
mahi hākinakina ki ahau nā te 
mea ka pai ake tōku hauora nā 
te kaha heke werawera i a au e 
korikori tinana ana.

Ingoa: Kymani Gillespie
Pakeke: 8 ngā tau
Painga o te kura: Ko te mahi pai 
ki ahau ko te mahi ā-whānau nā 
te mea ka kaha kanikani mātou 
ki te akomanga o Whaea Tay. He 
nui hoki ā mātou taonga tākaro.

Ingoa: Tainui ClarkePakeke: 12 ngā tauPainga o te kura: He pai ki ahau te 
whakawhanaunga atu ki aku hoa 
me te hākinakina. Hei te tau ka 
tino mokemoke au mō ngā tama 
tau 8 me Whaea Tay.

Ingoa: Mezmerize Holland
Pakeke: 12 ngā tau
Painga o te kura: He rawe te 
tūtaki i ngā tamariki hou, pīwari 
katoa ngā teina o te kura. Hei 
te tau ka tino mokemoke au ki 
ngā āhuatanga o Te Rōpū Haka 
o Whitireia, me ngā kaiako o te 
kura.

Ingoa: Christie Scott
Pakeke: 16 ngā tau
Pāinga o te kura: Ko ngā painga o 
te kura ko te noho ā-whānau nā te 
mea he pai te whakawhanaunga 
atu ki ngā teina.

Ingoa: Hakaraia Ngotoro
Pakeke: 15 ngā tau
Painga o te kura: He nui ngā painga o te 
kura.  Ko ētahi painga ko te whakarongo 
ki tō tātou reo rangatira e rere ana ki 
waenga i te kura, te whakawhanaunga 
me ōku hoa, me ōku teina, ā, ka mutu ki 
ngā mahi a Tānerore, a Hinerēhia.

Ingoa: Nikau ThomasPakeke: 13 ngā tauPainga o te kura: Ko te painga o te kura ko ngā teina nā te mea he tino rawe, he tino pīwari rātou.

Ingoa: Galaxy Clarke

Tau: 13 ngā tau
Painga o te kura: He kaha ngā 

tamariki ki te whakawhanaunga 

atu ki ngā tamariki katoa o te 

kura.  Nōku te whiwhi tokomaha 

ōku hoa pūmau ki te kura, ā, kei 

te mōhio au ka noho hei hoa mō 

ake tonu atu.

Anō te pai te āhuareka o te noho a ngā teina, o ngā tuākana o Te Whānau  

Te Pakiaka ki raro i te whakaaro kotahi. Whakaihiihi ana ngā piropiro i te 

taenga atu o ngā tuākana ki te taha o ngā tēina kia whakakotahi ai ki raro i 

te maru o Te Whānau Te Pakiaka. I ia Rāpare, i ia Rāpare ka huihui mātou, 

ngā taitamariki o Te Whānau Te Pakiaka, ki tō mātau manga, ki reira ka 

whakatinana i ngā mātāpono o te kura nei. 

He whānau tēnei e nanaiore ana ki te manaaki i ā mātou tamariki. Mā mātou, 

te hunga tuakana, e taute i ngā taitamariki kia tipu matomato ai rātau i 

ngā tau e haere ake nei. Kia ukauka tonu mātou ki te hāpai i ā mātou teina 

kia mārohirohi ai te tū, kia tenatena, kia ngākau titikaha ai mātou ki ngā 

āhuatanga e huri āmio ana i ngā pātūwatawata o te whare o Te Pakiaka. Kia 

whakairihia e mātou ngā kete o te mātauranga me ngā mātāpono e whā, arā, 

ko te whanaungatanga, ko te rangatiratanga, ko te kaitiakitanga, ko te whai 

wāhitanga, ki ō tātau pakitara.

I ngā wā whānau ko mātou ērā e hiki ake ana i ēnei mātāpono e whā. Kia taukaea 

te taura here o tēnei whānau mō ake, kia rarapa ai mātou ki ngā kete wānanga, 

ki ngā mātāpono, ki ngā āhuatanga o tēnei whānau. Karawhiua mai ngā 

angitutanga kia pai anō te taunga ki te puhi kaioreore o te whanaungatanga. 

He huruhuru awe māpara, ka piri ki te pakiaka kaurapa, ki te papa koia,  

kia ngaruru ai ia.

Ko Te Pakiaka tēnei e tau ana.

Nā Te Aurere Coker.

I tēnei tau i noho ā-Pou te katoa o te kura mō te Rā 
Kaumātua.  Ko te take i pērā ai, kia kite ngā kaumātua i 
ngā mahi toi a ngā ākonga.  Ko tā ia pou, he whakarite i 
ētahi ngohe e āhei ai te mahi ngātahi me ngā kaumatua. 
I noho tahi a Poutuarongo ki ngā kaumātua me te mahi 
toi, te karakara me te hopu whakaahua. Ki Poumua i 
whakarite i ngā ngohe matihiko kia whakaatu ki ngā 
kaumatua te ao o te tamaiti, he aha hoki ngā akoranga 
ka hua mai i te whakamahi i ngā pūrere maha nei.  Ki 
Poutokomanawa, he mahi toi, he kanikani, he kēmu, he 
whakangahau hoki i rere ki te pou.

Mereana Solomon: I noho ki roto o Poumua, i tākaro i 
ngā kēmu, i mahi tahi me ngā kaumatua me te whakaatu 
atu i ngā taupānga.  I whakarite i tētahi ao mariko ki 
runga i te taupānga Scratch.

I tākaro i te noke me te arapiki ki te taha o tōku kuia me 
tōku hoa.
Dayton Peter Boladuadua.

I te wā i whakaatu au i ngā mahi toi ora 

ki ōku kaumatua, he pai ki a rātou aku 

mahi.
Uta te whanga Ripia-McGregor.

I te Rā Kaumātua i haere mai tōku kuia. I mahi māua i tētahi pikitia, ka mutu tērā i haere ia ki te kite i tōku tuakana.
Nā Tamati Anderton 
(Poutuarongo).

I haere mai ōku kaumātua, a Nanny Valerie rāua ko Papa James. 
He mīharo taku noho tahi ki a rāua. He pai ki a rāua te kai.
Nā Hector Bell (Poutuarongo).

Ko te 11 o Mahuru te rā. I whakatū Te Kura Māori o Porirua he 
rā whakanui mō ō tātou kaumātua. He rangi harikoa. He rangi 
ātaahua. He rangi whakanui. He rangi noho tahi. I noho tahi ngā 
kaumātua ki te taha o ā rātou mokopuna ki ngā pou mahi ai. Ki 
Poutokomanawa i mahi ngātahi ngā tamariki ki te taha o ngā 
kaumātua, i hanga mātou i ngā anga whakaahua, i tākaro kēmu, 
i whakaahuatia ki te pouaka whakaahua, i kanikani hoki.  I kaha 
rongo i te whanaungatanga me te aroha i tēnei rangi. Kātahi te 
rangi mīharo ko tēnei. 
Nā Tuapa Teariki.

He pō whakanui tēnei i ngā kura Māori o te rohe o Te Whanganui-a-Tara, ā, i tae atu 
mātou o Te Kura Māori o Porirua, o Te Kura ā-Iwi o Whakatupuranga Rua Mano, o Te Ara 

Whānui Kura Kaupapa Māori o Ngā Kōhanga Reo o Te Awakairangi me Te Kura ā-Iwi o 
Ngāti Kauwhata ki te Whare Mīere ki te whakanui i tēnei kaupapa.

Koinei te whakaōpetitanga o Ngāi Hinerērā, o Ngāi Pirinihi Ātahu, ngā atua Māori 
nei pea, ki te kanikani, ki te whakawhanaunga, ki te whakakotahi i a mātou i raro i te 

whakangahau me te harikoa.  

Kia hoki noa atu ki te kaupapa o te pō, arā Ngā Atua Māori, me te kī, ko ngā Mata Ariki i 
pīataata ai a panekoti, ko Hīnātore i muramura ai a hutu, ko Tāwhirimātea i āwhiowhio ai 

te taenga atu ki te mura o te ahi, ki te mura o te kanikani.  E hoa mā, kei whea mai!

Nā tēnei pō i hiki i ngā taumahatanga, i ngā uauatanga o ngā mahi katoa o tēnei tau.  
Koinei te māramatanga, te pūnanaiore o te tau, e akiaki i a mātou katoa kia upoko 

pakaru, kia upoko mārō, kia haere tonu ngā mahi ki tōna otinga.  Ei, kua oti, kua ea.

Nei rā te whakamānawa o te ngākau ki ngā kaiwhakahaere, koutou o Te Ara Whānui mei 
kore ake nei koutou.  Tae atu ki ō mātou kaiako, ahakoa ngā pīki piki, ngā hēke heke,  

i ngana, i tae, tau ana.  

Kāti ake rā tātou e hoa mā, ki te hoe!

Nā Te Paea Te Tana

I te 20 o Hōngongoi i tū te whakataetae Pūkōrero o te rohe o Ikaroa, 
ki te marae o Whakarongotai.  Nā te Rōpū Wāhine Māori Toko 
i te Ora o te rohe o Ngāti Toarangatira tēnei hui i whakahaere.   
Ko ngā kura i tae atu ki te whakataetae nei ko Te Ara Whānui 
Kura Kaupapa Māori o Ngā Kōhanga Reo o Te Awakairangi,  
ko Te Kura Kaupapa Māori o Wairarapa, ko Te Kāreti o Wairarapa 
me ētahi atu kura o Te Papaioea.

I tū a Te Ohomairangi-Putiputi Matakātea hei māngai mō tō 
mātou kura. Tē taea e ngā tuakana o Te Puawaitanga te haere 
mai i taua rangi nā te maha o ā rātou mahi.

He tino pai ngā kōrero a Te Ohomairangi-Putiputi mō te 
panonitanga o tō tātou ao, mā te whakamahi i te kirihou, te tapahi 
i ngā rakau maha me te mahana haere o te ao. Koinei ētahi o āna 
kaupapa korero.  Ahakoa te tokoiti o mātou o te rōpū tautoko i 
kaha waiata mātou hei kīnaki i āna kōrero.

Nā Mihirangi Rangiwai rāua ko Keana Akavi-Paama.

He wā o te ata e āhei ana ngā tamariki katoa ki te haere mai ki te 
karapu parakuihi ki te kai parakuihi - ahakoa kua kai kē rātou i te 
parakuihi, ahakoa kāore rānei. I te hōtoke, te wā makariri o te tau, 
kikī te wharenui i ngā tamariki. Akune pea, nā te hiakai, akune pea 
nā te makariri o waho. Ahakoa te take,  kua tuwhera te tatau ki 
te katoa. He mihi maioha ki te Kamupene Sanitarium nā rātou ngā 

witipiki i takoha mai ki te kura.

Ruiha Te Tana (8)         
He reka te parakuihi. Ka kai te witipiki 
me te miraka mahana. I ētahi wā ka 
kai huarākau ki rō kene. I muri i te 
kai ka horoi rihi. Ka awhina ahau i ngā 
kaiako ki te whakapai i te whare kai. 

Hamiora Hyland (5 tau) 
                    

He pai te witipiki ki a au
.

 

Nikheil Willoughby (9 tau)                  
                        

He pai ki ahau i te
 haere mai 

ki te kura me te kai parakuihi.
 

 

Pareraukawa Haenga (8 tau)
Whai muri i te kai witipiki,  ka horoi rihi.    
 

Texas Wairau (8 tau)
I ngā ata makariri he pai ki ahau te kai 
witipiki me te miraka mahana.  
Ka tae atu au ki te parakuihi ia te rā.

I haere au ki te kanikani ki te whakanui i te wā o Matariki.  I kanikani ahau i te 
taha o Ihaia rāua ko Heremaia, ā, i whakataetae hoki mātou hei rōpū kanikani.  I 

riro i ahau te $2 mai i a Malikhai nā te pāi o āku kanikani.
Nā Tavita Te Ariki (Tau 6) .

I te wā i tae au ki te kanikani, e $5 āku.  I kanikani au ki te taha o Maia.  i tērā 
pō tonu, i noho au ki te taha o J.B, ka kōrero māua mō tā māua tau.  Whai muri 

i tērā, ka tū a Poutokomanawa ki te kanikani, engari i noho tonu a Music tae 
noa ki te wā i haramai a pāpā ki te tiki i a mātou.  I kanikani ā-reanga mātou, he 
whakataetae mīharo rawa.  I toa a Poutuarongo.  I hopu au i ētahi whakaahua ki 

te taha o ngā teina me ngā tuakana.  He pai te pō Matariki ki ahau.
Nā Akela Youmans-Johnston (Tau 7).

I haere māua ko Mihiata ki te pō kanikani mō Matariki.  I hīkoi māua mai i 
Ascot Park, ka uru māua, kātahi ka haere māua ki te kimi i a Merania.  I te wā i 
whakatangihia te waiata “Sweet But Psycho” i ūmere māua i te waiata, i hopu 
hoki ki runga kiriata.  I hoatu au i taku waea ki a Cortearz, nāna i hopu i ngā 

whakaahua maha.  I te wā i mutu te pāti, i kite au i tōku koroua, kātahi ka hoki 
māua ki te kāinga.  I tino rawe te pō kanikani ki ahau.

Nā Alexie Jefferies-Stoneham (Tau 8).

Te Whānau o Ngā Kākano

Te WhĀnau te Mahuri

TAU 1 & 2

Kōwhai

60



61

Pūriri

rimu

Te WhĀnau te Mahuri

TE WHĀNAU TE PAKIAKA

Karaka

Tau 1-2

TE WHĀNAU TE PAKIAKA

Putaputawētā

Te Whānau Te Pihinga

Tau 1-2

Pōhutukawa

Kahikatea

66

Te Whānau Te Pihinga

Poitarawhiti - Kanuku Poitarawhiti - Mura

Poitūokohu Te Whare Toi

Te Whare Putaiao Te Whare Oranga

Te Whānau Te Puawaitanga

Waiariki Tau 7-8 Waiaroha Tau 1-2

Maia Waitakaro Harding, Isiah Ormsby, Te Puhi Tai-Erana 

Ratana-Witute, Mereana Solomon, Hurae’a Albert-Gray,  

Te Ratahi Hill, Michelle Gough, Te Wano Ormsby.

Absent students: Uta Te Whanga Ripia-McGregor, Te Rina 

Davey-Grace, Malikhai Tufele.

 
Coach:  Les Harding.  Manager: Kahana Harding.

Robert Tamahou, Tamarau Sionetama, Atonio-Ioane LatuKaihamu Matenga, Tamati Anderton, Tawhai AnglemAtarea Paul, Rerenoa Haua-Kahaki.

Absent students: Te Aowera Harding, Tahu James Rerekura, Hamiora Ritete.

Coach: Paul Hingmather.Waiora Tau 1-2

Te Teira Solomon, Aotea Anderson, Hamiora Hyland, Tuariki 
Arapere, Rangitiari Wallace McLean, Te Rangi Mahaki Hori, 
Ngakau Lei Tihore, Kerehi Grace

Absent students: Jermaine Tufele, Realest Pakai-Te Ngaro 
Nukunuku, Ana Panepasa, Te Iti o Rauru Pewhairangi-Karena

Coach: Lavinia Pewhairangi.

Wairere Tau 3-4 Wairua Tau 5-6

Awhina Aranui Hadfield, Manu Mitchell, Endeara-Adeliah 

Latu, Te Aomihia Kupenga, Te Taite Arapere,

Kohu Anderson, Te Ahu Potiki Grace.

Absent students: Teahorangi Ngatai-Tester, Teyjian 

Tufele,Tohaia Moki, Hawea Smith.

 
Coach:  Adrienne Tufele

Fortes Paama-Akavi, Piata Hill, Araroa Mitchell, Kauri Wimutu, Aorangi Harding, Kahukura Ellison,Manaia Timinis Te Paa-Pokoati, Manaaki AndertonPakanui Kupenga.

Absent students: John Bosco Tufele, Ngatai Beily-Rai Wallace Mclean, Tauwhiro Puna, Dayton-Peter Boladuadua.
Coach: Richard Anderton. Manager: Pearl Boladuadua.

Poutuarongo Iti Kahurangi Rākau Taumatua Māpihi Maurea
Ngā Kākano Ngoingoi Brown Ahurewa Herewini JayJ Kurei
Nīkau Taaniko Vardey Hector Bell Tuariki Arapere
Kāpuka Tamati Anderton Te Huawai Rangitutia-Pihama Kerehi Grace
Tītoki Tukukino De-Har Rerekohu Wikingi Teiringa Smith

Iti Kahurangi:   He tamaiti ngana ki te ako, arā e urupū ana tāna whai i te iti kahurangi.   
   This award recognises the student who is consistently hard working, diligent.
Rākau Taumatua:  Te taumata tiketike o te ako  This award recognises the achievement of excellence.
Māpihi Maurea:  He kaha tēnei tamaiti ki te kōrero i te reo māori

Poutokomanawa Iti Kahurangi Rākau Taumatua Māpihi Maurea
Pūriri  Wi Parata Solomon Rakeipoho Bennett-Hekenui Te Ihorei-ko-Rangi Remuera-Tiaiti
Kahikatea Bruno Whitworth-Waaka Kauri Wimutu Ocean Farrow
Rimu Milan Keelan Aorangi Harding Pakanui Kupenga
Karaka Music Youmans-Johnston Manaaki Anderton Manaia Timinis-Te Paa Pokoati

Poumua Iti Kahurangi Rākau Taumatua Māpihi Maurea
Kōwhai Madeline Penny Zephyr Youmans-Johnston Maia Waitakaro Harding

Pōhutukawa Tiahorangi Keepa Mihirangi Rangiwai Te Ohomairangi-Putiputi 
Matakātea

Putaputawētā Alexie Jefferies-Stoneham Keana Paama-Akavi Mezmerize Holland

Pou Kaiawha Iti Kahurangi
Perserverance 

Rākau Taumatua
Excellence

Māpihi maurea
Te Reo

Tau 9 Mere Ocean Rangiwai Natahliana Wilson Nikau Thomas
Tau 10 Devanti-Kruz Ratana Shyana Clark
Tau 11 Hoani Akavi Destiny Barriball-Harrison Hakaraia Ngatoro
Tau 12 Hitira’a Mahana Tahau-Hodges Mahinarangi Tester Te Paea Te Tana
Tau 13 Kimihia Tangianau Te Aurere Coker Winiata Park

20
19

Ngā Tino Tohu a ngā Tau 8 
Poutama – Whāia te Matauranga Mutunga Kore 
This award recognises the student who is consistently hard working, diligent.      Keana Paama-Akavi

Piki ake i te Toi Huarewa – Te Ara o Tāwhaki  
This award recognises the student who is consistently works towards academic excellence. Mihirangi Rangiwai

Toku Reo Rangātira – Hei Putiki Wharanui e!            Te Ohomairangi-Putiputi Matakātea
Whanake ko te Kura 
This award recognises the student who perseveres with learning. Mezmerize Holland

Tīaria mai te Kura
I whakanuia e te akonga ngā mātāpono o te kura. Tiahorangi Keepa

Ngā Tino Tohu a ngā Tau 9-13
Tau mai rā e te iti Kahurangi:
He tohu e whakanui ana i te tino tauira o te Tau 9 Natahliana Wilson

Tīkarohia ngā whetū:
He tohu e whakanui ana i te tino tauira o te Tau 10 Shyana Clarke

He rei ngā niho, he parāoa ngā kauae:
He tohu e whakanui ana i te tino tauira o te Tau 11 Kotuku Ruki

E tipu e rea kia mau ki tō reo mana e:
He tohu e whakanui ana i te tino tauira o te Tau 12 Mahinarangi Tester

Tangata ako ki te kāinga tūnga ki te marae tau ana:
He tohu e whakanui ana i te tino tauira o  te Tau 13 Winiata Park

Ngā Tohu Hākinakina
Te Kei o te Waka:
This award recognises excellence and achievement in Sports Mihirangi Rangiwai - Netball

Te Hoe – Hoea te Waka, Paria te Tai, Mōnenehutia te Kura:
This award recognises team sportsmanship and the ability of a team 
member to persevere.

Manaaki Anderton

Te Ringa Miti Tai Heke:
He taonga tenei e whakanui ana i te tauira rākau kawakawa mo 
tana ekenga ki te pae tawhiti i te ao hakinakina. 

Kimihia Tangianau

Hoani Akavi

Ngā Toi – Mahi a te Rēhia
He Tohu Whakamihi – Kapa Haka:
E whakanui ana ēnei tohu i ngā pukenga me te maiohatanga o ngā tamariki Tau 3-5 
ki ngā taonga tuku iho a Hine te Rēhia rāua ko Tānerore.  

Nikora Cassidy-Temara
Rangimarie Tutahi-Poroa

Tānerore rāua ko Hinemaru:
E whakanui ana ēnei tohu i ngā pukenga me te maiohatanga o ngā tamariki Tau 6-8  
ki ngā taonga tuku iho a Hine te Rēhia rāua ko Tānerore.  

Te Wano Ormsby
Te Ohomairangi-Putiputi Matakātea

Te Ringa Rehe o ngā Mahi a te Rēhia:
He taonga tenei e whakanui ana i ngā tino tauira i te papa tū waewae a Hine Rēhia, a 
Tānei Rore.  E mea ana te kura he amorangi tokorua ki ngā mahi-a-te-rehia.  

Hitira’a Mahana Tahau-Hodges
Nopera Kopa

Ngā Toi - Ko te Reo ā-Waha
Okea Ururoatia - Pū kōrero:
Nā te Te Rōpu Wahine Māori Toko i te Ora tō mātou kura i akiaki kia tae atu ki te 
whakataetae nei.  Ko tōna pūtake he akiaki i ngā kaikōrero o apōpō - taitama mai, 
taikōhine mai.  He tohu tēnei ka tuku ki te ākonga kua tae ki tēnei whakataetae, ā, kei 
tuawhiti kē tōna tū.

Te Ohomairangi-
Putiputi Matakātea

Me he Korokoro Tūī:
The tūī is renowned for its song, to which the voice of an eloquent orator or a sweet 
singer is compared.  This award recognises the achievement of Wharekura students 
in Ngā Manu Kōrero Whakataetae, ã rohe, ā motu rānei.  This award recognises 
achievement in English.

 Ngārangi Babbington

He Kākā Wahanui:
He taonga tēnei e whakanui ana i tētehi tauira, he pū ia ki te kōrero i te reo Māori ki 
ngā horopaki ōkawa, ōpaki rānei.

Te Aurere Coker

Ngā Toi - Toi ataata 
Tangaroa:
This award recognises excellence in the visual arts – Tau 1-3.

Mahaki Montgomery-Graham

Rongomātāne:
This award recognises excellence in the visual arts – Tau 3-5.

Raukura Montgomery-Graham

Hine-te-iwaiwa:
This award recognises excellence in the visual arts – Tau 6-8

Patience Barriball-Harrison

Mataora: 
This award recognises excellence in the visual arts Tau 9-10

Devanti-Kruz Ratana

Ruatepupuke: 
This award recognises excellence in the visual arts – Tau 11-13

Rapana Kopa

Ngā Toi – Pūoro
He iti kopara:
Nā te Whānau Hauiti-Parapara tēnei 
tohu i takohā.  He taonga whakanui 
ana i te ākonga i kaha manaaki ana 
i āna tuākana, tēina kia tupu mai te 
aroha mō te puoro.  He rite te tohu nei 
ki te tārawa tuatoru. He tohu puoro 
tēnei.

Nopera Kopa
Te Ringitanga 
Kopa

NGĀ TOHU WHAKANUI I NGĀ MĀTĀPONO O TE KURA 2019
Moea te poi moea te patu (Poutuarongo) 
The recipient of this award is selected by kaiako of Te Poutuarongo.  The award recognises two Poutuarongo (Tau 1-2) students 
who consistently show perseverance in learning. 

Savaanah Te Tana-Te Kira
Arorangi Singh

Te Kete Mātauranga  (Poutokomanawa)
The recipient of this award is selected by kaiako of Poutokomanawa (Tau 3-5).  The award recognises the student who consistently 
strives for excellence in learning.

Kauri Wimutu

Te Amorangi    
The recipient of this award is selected by the Tau 13.  The award recognises the student who the Tau 13 identifies as upholding the 
mātāpono of the kura.

Hinepare Kemp

E Tipu e Rea (Pito Mata) 
Whaea Matewai was a strong advocate of recognising the educational efforts of all children especially those who overcome 
any number of barriers to grow ā-hinengaro, ā-wairua, ā-tinana, ā-whānau.  This award recognises the student that is seen to 
consistently overcome barriers in order to achieve.

Clive Bristowe

Te Āwhinanui – He Whakairo (Whare Kōnae):
The recipient of this award is selected by Te Whare Kōnae: Whaea Naere, Pāpā Charlie and Whaea Maraea.  The award recognises 
the student who contributes to the kura community.  He or she is someone who is consistently helpful and doesn’t need to be asked 
to do something twice.

Lahzaye Rangitakatu

Manaakitanga (Whaea Kataraina)  
This is an award donated by Whaea Kataraina.  This award recognises the student who has consistently upheld and maintained 
the principle of kaitiakitanga and the holistic well-being of the kura – tōna wairua, tinana, whānau, hinengaro.                         

Hoani Akavi

Ngā Kete o te Wānanga   (Katoa)
This award recognises children who are consistently considerate of their tuakana or teina.  They are good role models for their 
peers and care for one another.         

Te Mahuri Tuakana: Nikau Thomas
Te Mahuri Teina: Manaaki Anderton
Te Pihinga Tuakana: Te Paea Te Tana
Te Pihinga Teina: John-Bosco Tufele

Te Pakiaka Tuakana: Hitira’a Mahana Tahau-Hodges
Te Pakiaka Teina: Fortes Paama-Akavi

Awhiorangi (Mā ngā tauira ia e tīpako)
He tohu tēnei e whakanui ana i te Poutuarongo Mātauranga e kaha whängai atu i te mātauranga ki ōna hoa.               Te Aurere Coker

Te Ngira
Matua Kahu was passionate about our students becoming articulate, well read, young adults, confident in English and  
Te Reo Māori.  This award recognises the Year 9-10 student who like Matua Kahu is able to weave the strands of English,  
Te Reo Māori and, Mātauranga Māori in the pursuit of academic excellence.

Mere Ocean Rangiwai

Te tohu Kairangi Mātauranga Ahumahinga a Te Pirimia
He mea whakarewa tēnei tohu e te Pirimia hei whakanui i te angitu o āmuri puna waihanga, ringa auaha, ringarehe hoki.  Ka 
tukua e ngā whakahaere ahumahi he mahi tino whaihua, he ara maha tino whaitake hoki.  

National prize 
Clive Bristowe

Te Manawa Tītī
Donated by Keriata Kuiti Te Manu Tītī recognises the wharekura student who has shown perseverance and diligence in their study.                                            Kimihia Tangianau

He Kura te Tangata                
This award recognises the senior pupil who is identified as being the role model of all of the kura principles.                    Winiata Park

INGOA WHĀNAU ĪNGOA AKOMANGA 
ARAPERE Te Taite Kahikatea
BRAY Starr-Jermayne Kahikatea
CASSIDY-TEMARA Nikora Kahikatea
DE HAR Dayle Kahikatea
EKETONE Marshall Kahikatea
FARROW Ocean Kahikatea
GUTHRIE Kohunuku Kahikatea
HEREWINI Ataahua Kahikatea
HYLAND Ataahua Kahikatea
MANIHERA Tennessey Kahikatea
MATAKATEA Ngawhakahonore Ruhina Kahikatea
MATENGA Te Kauwhata Kahikatea
MITCHELL Araroa Kahikatea
MOKI Tohaia Kahikatea
MONTGOMERY-GRAHAM Raukura Kahikatea
PENNY Ra Kahikatea
TE TANA Ruiha Kahikatea
TIOPIRA-MARTIN Kahukura Kahikatea
WHITWORTH-WAAKA Bruno Kahikatea
WIMUTU Kauri Kahikatea

ANDERTON Manaaki Karaka
FARROW Kaarearea Karaka
FOTUALI’I-ELLISON Ihaka Karaka
GEAR Troy Karaka
GILLESPIE Kymani Karaka
GOUGH Jayden Karaka
HAUITI-PARAPARA Whakaotirangi Karaka
HEREWINI Mahana Karaka
HOLLAND Latoya Karaka
JOLLEY Marama Karaka
KONIA-KEIL Rangitiaho-Ivy Karaka
PAAMA-AKAVI Fortes Karaka
POMARE Raukura Karaka
RANGIWAI Tawhiti-Roa Karaka
TEARIKI Tuapa Karaka
THOMPSON-WINEERA Lutan Karaka

INGOA WHĀNAU ĪNGOA AKOMANGA 
TIMINIS-TE PAA POKOATI Manaia Karaka
TUFELE John-Bosco Karaka
TUTAHI-POROA Rangimarie Karaka
WALLACE MCLEAN Te Area Karaka
YOUMANS-JOHNSTON Music Karaka

BOLADUADUA Dayton-Peter Kowhai
DAVEY-GRACE Te Rina Kowhai
EKETONE Prin’sess Kowhai
GOUGH Michelle Kowhai
GREENING-TE KIRA Pani Kowhai
HARDING Maia Waitakaro Kowhai
HOWELL Cortearz Kowhai
MCLEAN Ngatai Beily-Rai Kowhai
ORMSBY Te Wano Kowhai
PAKI Tira Kowhai
PENNY Madeline Kowhai
PIERSON Terangi Kowhai
POMARE Hiraani Kowhai
PULMAN Taukiri Kowhai
SMITH Mikara Kowhai
SOLOMAN Merania Kowhai
TAUILIILI-SMITH Ihaia Kowhai
TAURIMA-PUNA Kymani Kowhai
TE TANA Ahuriri Kowhai
TEREU-BELL Te Manea Nui Arii Kowhai
TUFELE Malikhai Kowhai
WIMUTU Taiapa Kowhai
WITUTE Te Puhi Tai-Erana Kowhai
YOUMANS-JOHNSTON Zephyr Kowhai

ALBERT-GRAY Hurae’a Pohutukawa
DE HAR Jenifer Pohutukawa
EKETONE Precious Pohutukawa
GALO Ella Pohutukawa
HOLLAND Moerangi Pohutukawa
HOWELL Winiata Pohutukawa 76

INGOA WHĀNAU ĪNGOA AKOMANGA 
ISA’AKO Nevaeh Pohutukawa
KEEPA Tiahorangi Pohutukawa
KEMP Hinepare Pohutukawa
KUPENGA Te Ataakura Pohutukawa
MATAKATEA Te Ohomairangi Putip Pohutukawa
PENNY Karma Pohutukawa
RANGITAKATU Jahniqua Pohutukawa
RANGIWAI Mihirangi Pohutukawa
RATANA-YOUNG Iritana Pohutukawa
SAVAGE Shyanne Pohutukawa
SIO Tai-Te-Wa Pohutukawa
SOLOMON Mereana Pohutukawa
SOLOMON-MCBRIDE Takamaiterangi Pohutukawa
TAPA Siosiua Pohutukawa
THOMAS T&#257ne Pohutukawa
THOMPSON-WINEERA Te Aranga Pohutukawa
VINCENT-TE WAA Hineiti Pohutukawa
WAIRAU Rangitukehu Pohutukawa
WILLOUGHBY Wheronui Pohutukawa

ANDERSON Kohu Puriri
BENNETT-HEKENUI Rakeipoho Puriri
CLAY Takitu Puriri
ELLISON Kahukura Puriri
GALO Maddison Puriri
GRACE Te Ahu Potiki Puriri
HADFIELD-WERETA Awhina-Aranui Puriri
HAENGA Pareraukawa Puriri
HAENGA Evaraye Puriri
HANA Liron Puriri
ISA’AKO Harmony Puriri
KUPENGA Te Aomihia Puriri
LATU Endeara-Adeliah Puriri
MATENGA Ngawaina Puriri
MITCHELL Manu Puriri
NGATAI-TESTER Te Ahorangi Puriri
NOPERA-AKAVI Jahzara Puriri

INGOA WHĀNAU ĪNGOA AKOMANGA 
OLSEN Alexis Puriri
POMARE Miria Puriri
RANGIHUNA-TIATIA Hawaiiki Puriri
REMUERA-TIAITI Te Ihorei-ko-Rangi Puriri
SOLOMON Wi Parata Puriri
TAITAPANUI-KIRK Whakatane Puriri
TUTAHI-POROA Matenga Puriri
  
ANDERSON Haeata Putaputaweta
BARRIBALL-HARRISON Patience Putaputaweta
CLARKE Tainui Putaputaweta
DAVEY-GRACE Mihiata Putaputaweta
HOLLAND Mezmerize Putaputaweta
JEFFERIES-STONEHAM Alexie Putaputaweta
KEEPA Heremaia Putaputaweta
KIEL-Ransom Micah Putaputaweta
KONIA KIEL Waitiria Putaputaweta
MARSHALL Taine Putaputaweta
NOPERA-AKAVI Shaquille Putaputaweta
ORMSBY Isiah Putaputaweta
PAAMA-AKAVI Keana Putaputaweta
PAKI-BABBINGTON Meretini Putaputaweta
PUNA Tauwhiro Putaputaweta
RANGITAKATU Lahzaye Putaputaweta
RIPIA-MCGREGOR Uta Te Whanga Putaputaweta
SUITAULOA Trilaine Putaputaweta
TEARIKI Tavita Putaputaweta
TUA Te Maiohi Putaputaweta
VULU Te Arani Putaputaweta
WILCOX Ariyelle-Jade Putaputaweta
YOUMANS-JOHNSTON Akela Putaputaweta

DAVEY-GRACE Ramahi Rimu
EKETONE Fabian Rimu
ELLIS Ataahua Rimu
GOUGH Jayson Rimu
HARDING Aorangi Rimu

INGOA WHĀNAU ĪNGOA AKOMANGA 
HARLEY Te Koha Rimu
HODGE Cortez Rimu
KEELAN Milan Rimu
KUPENGA Pakanui Rimu
RANGITAKATU Nivalei Rimu
SHEPHERD Tehani Rimu
SMITH Hine-Mete Rimu
THOMAS Chevrolay Rimu
TUARIKI Takiata Rimu
TUFELE Teyjian Rimu
VINCENT-TE WAA Hinemaurea Rimu
WAIRAU Texas Rimu
WANA-THOMPSON Paora Rimu
WHITWORTH-WAAKA NaiaGrace Rimu
WILCOX Pania Rimu
WILLOUGHBY Nikheil Rimu
WIPARATA Rangiamohia Rimu
  
AKUHATA-HARRIS Taituha Te Mahuri Tau 1-2
ANDERTON Tamati Te Mahuri Tau 1-2
ANGLEM Tawhai Te Mahuri Tau 1-2
BROWN Ngoingoi Te Mahuri Tau 1-2
GILLESPIE-WILLOUGHBY Marciana Te Mahuri Tau 1-2
GILLESPIE-WILLOUGHBY Makere Te Mahuri Tau 1-2
GRACE Kerehi Te Mahuri Tau 1-2
HARDING Te Aowera Te Mahuri Tau 1-2
HAUA-KAHAKI Rerenoa Te Mahuri Tau 1-2
HAUITI-PARAPARA Tuhiwai Te Mahuri Tau 1-2
HOLLAND Te Rangikauhoe Te Mahuri Tau 1-2
HORI Te Rangi Mahaki Te Mahuri Tau 1-2
JOHNSON-TAUEKI Nation Te Mahuri Tau 1-2
MAKI - TUARA Te Ariki Te Mahuri Tau 1-2
MATENGA Kaihamu Te Mahuri Tau 1-2
MONTGOMERY - GRAHAM Mahaki Te Mahuri Tau 1-2
OLSEN Rorey Te Mahuri Tau 1-2
PAULL Atarea Te Mahuri Tau 1-2

INGOA WHĀNAU ĪNGOA AKOMANGA 
RANGITUTIA-PIHAMA Te Huawai Te Mahuri Tau 1-2
RANGITUTIA-PIHAMA Awanuiarangi Te Mahuri Tau 1-2
SINGH Arorangi Te Mahuri Tau 1-2
SMITH Hawea Te Mahuri Tau 1-2
SMITH Taiora Te Pakiaka Tau 1-2
STEWART-ARIU Milan Te Mahuri Tau 1-2
Taana - Sullivan Billie Te Mahuri Tau 1-2
VINCENT-TE WAA Te Ariki Te Mahuri Tau 1-2
WAIRAU-JULIAN Ema Te Mahuri Tau 1-2
WILLIAMS Aaliyah Te Mahuri Tau 1-2
  
DE HAR Tukukino Te Pakiaka Tau 1-2
HOKIANGA Mahli-Haze Te Pakiaka Tau 1-2
HOKIANGA-KIRK Darcee-Mei Te Pakiaka Tau 1-2
HOROMONA-PARATA Whangataki Te Pakiaka Tau 1-2
HYLAND Hamiora Te Pakiaka Tau 1-2
NUKUNUKU Realest-TeNgaro Te Pakiaka Tau 1-2
PAULO Teuila Te Pakiaka Tau 1-2
Pene - Tuhaka Moerangi Te Pakiaka Tau 1-2
PEWHAIRANGI - KARENA Te Iti o Rauru Te Pakiaka Tau 1-2
RANGITAKATU KUREI JayJ Te Pakiaka Tau 1-2
REI Kyla Te Pakiaka Tau 1-2
REI Mia Te Pakiaka Tau 1-2
REMUERA-TIAITI Terangiwhetuki Te Pakiaka Tau 1-2
REMUERA-TIAITI Tiakiawa Te Pakiaka Tau 1-2
RYDER Reeanne Te Pakiaka Tau 1-2
SIO ALLAN-MOETAUA Teremoana Te Pakiaka Tau 1-2
SMITH Teiringa Te Pakiaka Tau 1-2
SMITH Tiare Te Pakiaka Tau 1-2
SOLOMON Te Teira Te Pakiaka Tau 1-2
TAREHA Raiden Te Pakiaka Tau 1-2
TOMA Billie-Jean Te Pakiaka Tau 1-2
WALLACE MCLEAN Rangitiari Te Pakiaka Tau 1-2
WANA-THOMPSON Manawanui Te Pakiaka Tau 1-2
WIKINGI Rerekohu Te Pakiaka Tau 1-2

INGOA WHĀNAU ĪNGOA AKOMANGA 
ANDERSON Aotea Te Pihinga Tau 1-2
ARAPERE Tuariki Te Pihinga Tau 1-2
BELL Hector Te Pihinga Tau 1-2
CLARKE Emelia Te Pihinga Tau 1-2
FARAIMO - MASON Vaydah Te Pihinga Tau 1-2
FIU Mavrik Te Pihinga Tau 1-2
GEORGE Imari Te Pihinga Tau 1-2
HEI HEI Ruaumoko Te Pihinga Tau 1-2
HEREWINI Ahurewa Te Pihinga Tau 1-2
KATIPA-NEPIA Jah-Manni Te Pihinga Tau 1-2
KERR Kamryn Te Pihinga Tau 1-2
LATU Atonio Te Pihinga Tau 1-2
MANIHERA Haize Te Pihinga Tau 1-2
MCCASKILL Saylor-moon Te Pihinga Tau 1-2
MOKOMOKO - HOWELL Cursah Te Pihinga Tau 1-2
NGATA Ebenezer Te Pihinga Tau 1-2
NGATUERE Paranihia Te Pihinga Tau 1-2
PRIME-LARKINS Jordyn-Hayz Te Pihinga Tau 1-2
REREKURA Tahu Te Pihinga Tau 1-2
RITETE Hamiora Te Pihinga Tau 1-2
SIONETAMA Tamarau Te Pihinga Tau 1-2
TE TANA-TE KIRA Savaanah Te Pihinga Tau 1-2
TIHORE Ngakau-Lei Te Pihinga Tau 1-2
TUFELE Jermaine Te Pihinga Tau 1-2
VARDEY Taaniko Te Pihinga Tau 1-2
WIPARATA Iritana Te Pihinga Tau 1-2
YOUMANS-JOHNSTON Venture Te Pihinga Tau 1-2
  
ANDERSON Te Kawa Te Whare Oranga
BOLADUADUA Estienne-Jane Te Whare Oranga
CLARKE Galaxy Te Whare Oranga
CLARKE Shyana Te Whare Oranga
COE Maiden Lee Te Whare Oranga
GEAR Trinity Te Whare Oranga
GILLESPIE Waitahua Te Whare Oranga

GOUGH Zachariah Te Whare Oranga
GOUGH Ryan Te Whare Oranga
HARLEY Louisa-Jane Te Whare Oranga
HAUNUI Breezana Te Whare Oranga
HAUNUI-MCGARVEY Pokaia Te Whare Oranga
KARA Kauwhata Te Whare Oranga
Karepa Tukiwaho Te Whare Oranga
LARDELLI Rennee Te Whare Oranga
MADAMS Te Hika o te Ahi Te Whare Oranga
MARIRI Anzac Te Whare Oranga
MARSHALL Andre Te Whare Oranga
MCDONALD Jayson Te Whare Oranga
MCKENNA Maia Te Whare Oranga
PAAMA-AKAVI Jean-Marie Te Whare Oranga
PENNY Jack Te Whare Oranga
RANGITAKATU Sahtiva Te Whare Oranga
RANGIWAI Mere-Ocean Te Whare Oranga
RATANA Devanti-Kruz Te Whare Oranga
SCOTT Christie Te Whare Oranga
SMITH-BENNETT Manaia Te Whare Oranga
SOLOMON Matuaaiwi Te Whare Oranga
STEWART-ARIU Maia-Rose Te Whare Oranga
TAGATAULI Carrera Te Whare Oranga
TAURIMA Tiaki Te Whare Oranga
TAURIMA Taimana Te Whare Oranga
TE ANGINA Ngakaupirirawa Te Whare Oranga
THOMAS Nikau Te Whare Oranga
WAANAHI Tainui Te Whare Oranga
WILSON Natahliana Te Whare Oranga
  
AKAVI Hoani Te Whare Putaiao
Babbington Ngarangi Te Whare Putaiao
BARRIBALL-HARRISON Destiny Te Whare Putaiao
CAMPBELL-BAKER Meritaunaha Te Whare Putaiao
GRAY Kenehi Te Whare Putaiao
HEI HEI Rangiwhakapikia Te Whare Putaiao

MOORE Kaea Te Whare Putaiao
NGATORO Hakaraia Te Whare Putaiao
PARK Winiata Te Whare Putaiao
POTI Joyana Te Whare Putaiao
Ruki Kotuku Te Whare Putaiao
TAHAU-HODGES Tairoki Te Whare Putaiao
Tahau-Hodges Hitira’a Mahana Te Whare Putaiao
TANGIANAU Kimihia Te Whare Putaiao
TAURIMA Rawiri Te Whare Putaiao
TE TANA Te Paea Te Whare Putaiao
Teangina Korihimihiata Te Whare Putaiao
TESTER Mahinarangi Te Whare Putaiao
  
BRISTOWE Clive Te Whare Toi
BROWN Tamihana Te Whare Toi
COKER Te Aurere Te Whare Toi
ELKINGTON Reigan Te Whare Toi
KOPA Nopera Te Whare Toi
Kopa Rapana Te Whare Toi
KOPA Te Ringitanga Te Whare Toi
KOTUHI Ringo Te Whare Toi
MARSHALL Taleyah Te Whare Toi
WALLACE Parekauri Te Whare Toi

Poari Matua

Michelle Hippolite - Chairperson
Pania Mitchell
Tina Bennett
Heather Fuimaono
Melissa Nielsen
Warekok TeAngina
Te Rau Kupenga
Richard Anderton
Mikaere Paki
Miria Pomare
Evelyn Wharehinga - Staff Representative
Sophie Tukukino - Principal

Te Whakaruruhau
Parerawhiti Raerino
Kahu Katene
Jane Edwards
Kataraina Hill
Elmaadi Aramoana
Roy Aramoana
Matuakore Manuel
Bill Tangohau
Rihia Kenny
Waata Peita
Diane Peita

Ngā Kaimahi

Sophie  Tukukino
Evelyn Wharehinga
Naere Andrews
EveJane Baker
Diane Tunoho
Kelly Palmer
Charlie Raerino
Rawiri Hindle
Claude Aranui
Mal Gray
Tayler Cassidy
Juanita Teepa
MeganMarshall
Tania Panepasa
Brinkely Harris
Rikki-Jay Holland
Keanu-Reece Andrews
Te Ruahuihui Hiroti
Tuhiwai Hauiti-Parapara
Pahau Arapere
Kahumoana Shedlock

Te Kauru Nohotima
Kataraina Taepa-Matakātea
Beau Matakātea
Jinesh Joseph
Lavinia Pewhairangi
Swapan Saha
Desiree Te Hiko
Indiana Hotereni
Jasmine Arthur
Jacob Wilkins-Hodges
Sian Montgomery-Neutze
Nathan Rei
Leanne Betty
Mererangi Moore
Te Mahoe Baker
Meranea Turei
Jamie Hill
Parerawhiti Raerino
Tawahi Tapu
Shanelle Hadfield
Louise Mikaere

He mihi nā Whaea Mal
Mai i Tongariro ki Maketu, Mokau ki runga, Tamaki 
ki raro, Mangatoatoa ki waenganui Pare Hauraki, 
Pare Waikato ki te Wairere, Horohoro ki Pohaturoa, 
mai i Pohaturoa ki Nukuhau, Taupo-nui-a-Tia atu ki 
runga o Hurakia, ki Hauhungaroa, Titiraupenga ki te 
Whakamarumaru ki te Pae o Raukawa e.  E piki ai 
ki runga o Maungatautari, ki Wharepuhunga ko te 
wahi o Hoturoa, ka kati i kona te Pae o Raukawa. E 
rere kau nei aku mihi i nga pae maunga o aku Tupuna 
ki a koutou e noho marumaru ai ki nga pae maunga 
o Ngati Toa.  Kua huri taku titiro ki oku maunga, ki 
toku whenua tangaengae, ka tika e hoki atu au ki reira 
noho ai. Heoti, taku whanau whangai,   mo koutou 
ahau i manaaki i nga tau e whitu kua hipa.  Mo koutou 
nga tauira i te kura, ahau e whakakata, e whakatangi, 
e whakapoapoa i aku mahi whakaako,  ka ngoto ki a 
hinengaro, titi ki a mahara, a, ka u ki a whatumanawa 
mo ake tonu atu.  Whaia tau e komaingo na, e nanaiore 
to topa ki te panekiretanga o tau e hiahiatia.  

Whaea Mal.

